
رووداوی وەرزشی ـ سویسرا
لە جامی جیهانی لاوانی یانەكان، یانەی گراسهۆپەری 
سویســری نازناوەكە دەباتــەوەو یاریزانێكی كوردی ئەو 
یانەیەش بە باشــترین یاریزانی مۆندیالەكە دەستنیشان 
دەكرێت. ئەو یاریزانە لە لێدوانێكی تایبەتدا بە )رووداوی 
وەرزشــی( گــوت »بۆ مــن شــانازییەكی گەورەیە وەك 
كوردێــك ببمــە باشــترینی مۆندیال«. شــێركۆ كەریم، 

یاریزانــی هەڵبژاردەی ئۆڵۆمپی عێراق، رابەرایەتی یانەی 
گراســهۆپەری سویســری كــرد بــۆ بردنــەوەی نازناوی 
پاڵەوانیەتــی جامــی جیهانــی لاوانــی یانــەكان، كە بە 
بەشــداری 10 یانەی جیهان لە سویسرا ئەنجامدرا. یاری 
كۆتایی لەنێوان هەردوو یانەی گراسهۆپەری سویسری و 
وێستهام یونایتدی ئینگلیزی بەڕێوەچوو، ئەنجامەكە بە 
2 گۆڵی بێبەرامبەر بۆ یانە سویسرییەكە كۆتاییهات، كە 

یەكێك لەو دوو گۆڵە لەلایەن شــێركۆوە تۆماركراو دواتر 
بە باشترین یاریزانی پاڵەوانیەتییەكەش دەستنیشانكرا.

شــێركۆ كەریم، لە لێدوانێكی تایبەتــدا بە )رووداوی 
وەرزشی( گوت »هەست بە خۆشی و شانازییەكی گەورە 
دەكــەم، كــە وەك كوردێك بوومەتە باشــترین یاریزانی 
جامی جیهانی. هەســتدەكەم دەگەمە ئاستی بەرزتر«. 
هەروەها گوتیشــی »لە سویسرا زۆر بایەخ بە تۆپی پێ 

دەدرێــت، هەوڵــدەدەم ئەو بارودۆخــە بقۆزمەوەو 
ئاســتی خۆم باشــتر بكەم، بۆ ئــەوەی لێرەوە 

بەرەو یانە گەورەكانی ئەوروپا هەنگاو بنێم«.
شێركۆ كەریم، كە یاریزانێكی كوردی شاری 
كەركووكــە، تەمەنی 19 ســاڵە، لــە هاوینی 
داهاتــوودا لەگەڵ هەڵبژاردەی ئۆلۆمپی عێراق 
بەشداری لە ئۆلۆمپیادی ریۆدی جانیرۆ دەكات.

كوردێك دەبێتە باشترین یاریزانی جامی جیهانی لاوانی یانەكان..

"شانازییە وەك كوردێك ببمە باشترینی مۆندیال"

كەس خاوەنی جوانترین گۆڵی 
ساڵی ناوێ 

چەند نهێنییەكی ژیانی ڤاردی 
كە هەرگیز نەتبیستوون  

ســوارێز كـۆتایی بـە ســــــــــــــــــــەردەمی لیۆ باڵۆندۆر و دۆن باڵۆندۆر دەهێنێت..

سوارێز = 74 ) 52 گۆڵ و 22 ئەسیست( 

رۆناڵدۆ = 65 ) 49 گۆڵ و 16 ئەسیست(

مێسی = 62 ) 41 گۆڵ و 21 ئەسیست(

2ژمارە )399( سێشەممە 2016/5/10

سوارێز دەبێتە باشترین یاریزانی جیهان

ماڵئاوا
سەر لەبەیانی 2016/5/8 لە نزیك شاری بەغدا، بارهەڵگرێك خۆی بە ئۆتۆمبێلی 3 وەرزشوانی ناسراوی كورد دەكێشێت و هەرسێكیان لەگەڵ شۆفێرەكەشیان گیان 

لەدەستدەدەن. بەداخەوە 3 وەرزشوانی كورد )سەڵاح محەممەد كەریم، دكتۆر عاسی فاتیح و ئاسۆ دەروێش( ماڵئاوایی یەكجارەكیان لێكردین و وەرزشی كوردستان 
لە توانا و ئەزموونی 3 كەسی ئەزمووندار بێبەش بوو. مامۆستا سەڵاح ناوبژیوانی نێودەوڵەتی بوو، وانەبێژی تۆپی پێی ئاسیا بوو. دكتۆر عاسیش سەرۆكی پێشووی 

یەكێتی گۆڕەپان و مەیدانی عێراق بوو. كاك ئاسۆش یاریزانی پێشووی تۆپی سەرمێزی سلێمانی و هەڵبژاردەی عێراق بوو«.

بڕوا بكەی یان نا؟!..

ئەرسەلان عەبدوڵڵا
رووداوی وەرزشی ـ هەولێر

فــازڵ عەبــاس، یاریزانــی كــوردی 
یــاری  لــە  عێــراق  هەڵبــژاردەی 
لەشــجوانی دەڵێــت »لە بەغدا 
پاڵەوانیەتییەكانــدا  لــە 
ستەممان لێدەكەن، لە 
كوردستانیشدا كەس 
بەرگریمــان لێناكات 
پشــتگیریمان  و 

ناكەن«.
 فازڵ عەباس، 
ی  و یكبــو ا د لە
1975، یەكێكە لە 
یاریزانە دیارەكانی 
لــە  لەشــجوانی 
كوردستان، بەڵام لە 
كوردســتان لــە هیچ 
یانەیەكدا یاری ناكات، 
بەڵكو ئێستا بۆ یانەی 
ئەمانــەی بەغدا یاریدەكات و 

لە دواپاڵەوانیەتی یانەكانی عێراقیشدا، 
كە لە بەغدا بەڕێوەچوو، پلەی دووەمی 

لە كێشی 55 كیلۆگرامدا بەدەستهێنا.
ئەو یاریزانە لە بارەی یارینەكردنی بۆ 
یانەكانی كوردستان و رووكردنە بەغدا، 
بە )رووداوی وەرزشی( گوت »یانەكانی 
كوردســتان باش من دەناسن و دەزانن 
ئاســتی من چۆنە، بەڵام بانگهێشتیان 
نەكــردووم بۆ ئــەوەی یارییان بۆ بكەم 
و نوێنەرایەتییــان بكــەم، بۆیە منیش 
یانەكانــی  رووبكەمــەوە  ناچاربوومــە 
بەغــدا، هەرچەندە لــە دواپاڵەوانیەتی 
یانەكانــی عێــراق لــە بەغــدا، چەنــد 
یانەیەكی كوردستان بەشداربوون، بەڵام 
مــن بۆ یانەی ئەمانــە یاریمكرد، كە لە 
رێگەی راهێنەر جەمال عوسمانەوە ئەو 
دەرفەتەم بۆ رێكخرا بۆ ئەو یانەیە یاری 

بكەم«.
»لــە  گوتــی  هەروەهــا 
پاڵەوانیەتییەكەدا مافی خۆم بوو پلەی 
یەكەم بەدەســتبێنم، بەڵام ســتەمیان 
لێكردم و یاریزانێكی یانەی شــورتەیان 

كردە یەكەم، چونكە پاڵپشــتیی هەبوو 
لەلایەن بەرپرسانی یەكێتی لەشجوانی 
عێراقــەوە، كە لــە یانەی شورتەشــدا 

بەرپرسن«.
فازڵ كە خەڵكی كەركووكەو ئێســتا 
لە شــارۆچكەی خەباتــی نزیك هەولێر 
ئــەو  »دوای  دەڵێــت  نیشــتەجێیە، 
بەشــدارییەم، بۆ ریزەكانی هەڵبژاردەی 
بڕیــارە  و  بانگهێشــتكراوم  عێــراق 
بەشداری پاڵەوانیەتی جیهان بكەم، كە 
لە ماوەی داهاتــوودا ئەنجامدەدرێت«. 
ئاشكراشــیدەكات كــە یانــەی ئەمانــە 
مووچەی مانگانەیان بۆ دابینكردووە، لە 
پاڵەوانیەتییەكەی ئەمجارەشدا تەواوی 
خەرجییەكانی ئەویان لە ئەستۆگرتبوو.
فازڵ دەڵێت »یانەو بەرپرســەكانی 
كوردســتاندا،  لــە  لەشــجوانی  یــاری 
یەكدەست و هاوكاری یەكدی نین، بۆیە 
ناتوانن لە بەغداش بەرگریمان لێ بكەن 
كاتێــك پاڵەوانیەتــی بەڕێوەدەچێــت، 
بۆیــە هیــوادارم و داواكارم یانــەكان و 
بەرپرسانی لەشــجوانی لە كوردستان، 

یەكگرتووبــن،  و  رێكبخــەن  خۆیــان 
بــۆ ئــەوەی ئاســتی یارییەكــە زیاتــر 
پێشكەوێت و كاتێكیش دەچینە بەغدا، 
بەرگــری لە یاریزانان بكەن، بەتایبەتی 

لە ستەمی ناوبژیوانان«.
باســی  كــوردە  پاڵەوانــە  ئــەو 
 2012 لــە  پێشــتر  ئــەوەدەكات، 
بــۆ یانــەی بروســك یاریكــردووە لــە 
پاڵەوانیەتــی یانەكانــی عێــراق، كــە 
مافــی  بەڕێوەچــوو،  ســلێمانی  لــە 
كەچــی  هەبــووە،  دووەمــی  پلــەی 
پلــەی پێنجەمیان پێداوە، گوتیشــی 
»هیچ خەرجییەكیشــیان بــۆ نەكردم 
و  خۆئامادەكــردن  بەرامبــەر  لــە 
بەشداریكردنم لە پاڵەوانیەتییەكەدا‌».

»یانەكانــی  دەڵێــت  هەروەهــا 
كوردســتان ئامادەنین مووچەو پارەی 
خۆئامادەكردنــت بــۆ دابیــن بكــەن، 
دەڵێــن لە گیرفانــی خۆتانەوە خۆتان 
ئامادەبكــەن، منیــش بەڕاســتی ئەو 
توانایــەم نییــە ئــەو كارە بكــەم و 

هەژارم«.

فــازڵ كــە هۆڵێكــی وەرزشــی لە 
خەبــات هەیــە، خــاوەن بڕوانامــەی 
مەشــق و راهێنــان و ناوبژیوانیشــە، 
ئــەو هەندێــك نهێنیــی لــە بــارەی 
پاڵەوانیەتــی ئەمدواییــەی بەغــدا بۆ 
ئاشــكرادەكات  وەرزشــی(  )رووداوی 
»پاڵەوانیەتییەكــەی بەغــدا زۆر بــە 
ناڕێكــی بەڕێوەچــوو، شــەڕ و ئاژاوە 
دروســتبوو، یاریزانێك بــە ناوی )ح. 
ك(، كــە عەرەبــەو خەڵكــی نەجەفە، 
لەلایــەن هەندێــك كەســەوە لەســەر 
شانۆی نمایشــەوە هێنرایە خوارەوە و 
لێیــدرا، دواتــر لــە دەرەوەش لێیاندا، 
بــە  مەزهەبــی  و  تایفــی  ركابــەری 
ئاشــكرا لە پاڵەوانیەتییەكەدا هەستی 

پێدەكرا«.
دوای  كــوردە  پاڵەوانــە  ئــەو 
هەڵبــژاردەی  بــۆ‌  بانگهێشــتكردنی 
عێراق، ئاماژە بەوەدەكات »راستە من 
لەگەڵ هەڵبژاردەی عێراقدا بەشــداری 
پاڵەوانیەتــی جیهان دەكەم، بەڵام من 
هــەر كوردم و بە ئاڵای كوردســتانەوە 

نوێنەرایەتیــی  و  دەكــەم  بەشــداری 
كوردستان دەكەم«.

فازڵ لە ساڵانی 2006 تاوەكو 2009 
لەسەر ئاستی هەولێر و دەوروبەریدا 4 
جار لە كێشــی خۆیدا پلــەی یەكەمی 
بەدەســتهێناوە، ئەو دەڵێت »پێشتر 
یاری هێزی لەشیشم دەكردو لە 2007 
پلەی یەكەمم بەدەستهێنا، بەڵام ئێستا 

تەنیا یاری لەشجوانی دەكەم«.
فازڵ عەبــاس، جگە لــەوەی وەك 
یاریــزان بەشــداری پاڵەوانیەتییەكانی 
لەشــجوانی دەكات، وەك راهێنەریــش 
ماوەی 4 ســاڵە كاردەكات و مەشق بە 

كۆمەڵێك یاریزان دەكات.
ئــەو پاڵەوانەی كوردســتان دەڵێت 
»ئامانــج و هیــوای مــن ئەوەیە یانەو 
یاریزانان و بەرپرســانی لەشجوانی لە 
كوردســتان، بەشــێوەیەكی بەهێز لە 
بەشداربن،  عێراقدا  پاڵەوانیەتییەكانی 
بۆ ئەوەی ئەنجامــی باش تۆماربكەین 
و لەوێشــدا ســتەممان لێنەكرێــت و 

ئەنجامەكانمان دەستكاری نەكرێن«.

لە بەغدا نەیانهێشت یاریزانێكی كورد ببێتە یەكەم
فازڵ عەباس: لە بەغدا یاریزانیان لەسەر شانۆی نمایش هێنایە خوارێ و لێیاندا

پاڵەوانێكی لەشجوانی چەند نهێنییەك لە بارەی پاڵەوانیەتی عێراق ئاشكرادەكات..

هەرێز جەمال 
تایبەت بە رووداوی وەرزشی

بینایی جەمال، تاقانە كچەكەی كوردستان 
لــە یارییەكانــی گۆڕەپان و مەیــدان لە وڵاتی 
سوێدەوە ئاشكرایدەكات كە ئەو هەمیشە وەك 

باڵیۆزی كوردستان خۆی دەردەخات. 
بینایی جەمال عەزیز ئەحمەد، ساڵی 1997 
لە ســلێمانی لەدایكبووەو ئێســتا خوێندكاری 
قۆناخی كۆتایی ئامادەییەو ماوەی 13 ســاڵە 
لــە ســوێد ژیــان بەســەردەبات. بینایــی لە 
هەڤپەیڤینێكی تایبەت بە )رووداوی وەرزشی( 
گوتی »لە ســاڵی 2010ەوە بەردەوام وەرزش 
دەكــەم بەتایبەتــی لــە گۆڕەپــان و مەیدان، 
ئەویــش بەهۆی ئــەوەی مامۆســتای وەرزش 
هاندەرم بوو بۆ هەڵبژاردنی وەرزشیی گۆڕەپان 
و مەیدان، هەروەها دایك و باوكم زۆر هاوكارم 
بوون«. ئەو ســەبارەت بە قۆناخی یاریكردن 
و دەســتپێكی گوتی »لە شاری كارلسكرۆنە، 
لەگەڵ یانەی ka2if دەستم بە وەرزش كرد، 
ســەرەتا لــە 800 مەتــر و بازی درێــژ و 60 
مەتر یاریم دەكرد، ئێســتا یەكەمی ناوچەكەی 
خۆمانــم، بلێكینــاBLEKINGE ، بەشــداری 
چەندین پێشــبڕكێم كردووە لەســەر ئاســتی 

هەموو سوێد«.
ئــەو كچــە یاریزانە كــوردە، لــە یانەیەك 
یاریــدەكات كــە تەنیــا یــاری گۆڕەپــان و 
مەیدانی هەیە لە ســوێد. سەبارەت بە ئاستی 

یانەكــەی گوتــی »یانەكەمــان تایبەتــە بــە 
وەرزشــی گۆڕەپان و مەیــدان، زیاتر لە 100 
ســاڵە دامەزراوە، ســەردەمانێك لە یانە هەرە 
باشــەكانی ســوێد بوو، بەڵام ئێســتا بەهۆی 
ئــەوەی راهێنەرەكان گەنج و كــەم ئەزموونن 
یانەكە لە ئاســتی مام ناوەندە«. ســەبارەت 
بە بەشــداری لە پاڵەوانیەتییەكانیش، بینایی 
ئاشــكرایكرد تەنیا لەسەر ئاستی وڵاتی سوێد 
بەشــداری پاڵەوانیەتــی گۆڕەپــان و مەیدانی 
كردووە، بەڵام بەشــداری پاڵەوانیەتی وڵاتانی 
ئەسكەندەنافیاشــی كــردووە، كــە لە ســوێد 
ئەنجامدراوە »ئێستا یەكەمی ناوچەكەی خۆم 
و سێیەمی باشووری سوێد و شەشەمی هەموو 

وڵاتی سوێدم لە تەمەنی خۆمدا«. 
بینایی، ســەبارەت بە جیاوازی وەرگرتنی 
یاریزان لە یانەكانی سوێد و باشووری كوردستان 
زانیاری دەدات و دەڵێت »بۆ بەشداری لە یانە 
وەرزشــییەكان لە هەموو بوارەكان لە ســوێد 
مەرجــی ســەرەتا نابێت هیچ جــۆرە بیرێكی 
رەگەزپەرســتی هەبێ، دەبێت هەمیشە رێز لە 
بەرامبەر بگیرێت، حەزو ئارەزووی كەســەكان 
بــۆ ئــەو وەرزشــە زۆر گرنگــە، راهێنــان و 
دوانەكەوتن مەرجە بۆ بەرەوپێشــچوون، وەك 
لایەنی ماددیش من هەموو خەرجییەكی خۆم 
دابیندەكەم، هیچ هاوكارییەك لە شارەوانی یان 
یانەكەم وەرناگرم«. بینایی هەروەها گوتیشی 
»من هاوڵاتییەكی سوێدیم، هەروەها كوردم و 
شانازی بە كوردستان دەكەم كە وڵاتی خۆمە، 

دڵ  و  گیــان  بــە 
خزمەتی دەكەم، بەڵام 

من عێراقی نیم، هەرچەندە 
نامەوێــت وەرزش تێكــەڵ بــە 

سیاسەت بكەم«. 
سەبارەت بە كاتی راكردنەكان، ئەو كچە 

پاڵەوانە گوتی »ئێستا من 60 بە 88.7 مەتر 
رادەكــەم، بەڵام دەمەوێت ئامــاژە بەوە بكەم 
كە گرتنی كات لێرە بە كامێراو بە سیســتمی 
ئەلەكترۆنییە، دەزانم كە لە كوردستان تەنیا بە 
كاژێری دەستی كات دەگرن كە ئەو كات گرتنە 
لــە جیهاندا جێگەی باوەڕ نییە، 100 مەتر بە 
53.12 چركە دەبڕم، 200 مەتریش بە 30.26 
چركە دەبڕم، بێگومان بەكاتی ئەلكترۆنی«. 

وەرزشــیی  ئاســتی  ئــاگاداری  بینایــی، 
كوردســتان و ئەنجامــی یاریزانانــی كوردە، 
ئــەو دەڵێت »لــە رێگەی پەیجــی گۆڕەپان 
و مەیــدان و هەروەهــا لە رێگــەی راگەیاندنە 

وەرزشییەكانەوە 
بــواری  ئــاگاداری 

وەرزشــیی گۆڕەپان و مەیدانم 
لە كوردستان، كچانی وڵاتەكەم جێگەی 

شــانازی هەموو لایەكن، بەڵام پێویستیان بە 
هاوكاری زیاترە تا بتوانن خزمەتی زیاتر بكەن، 
داواكارم كچان بەبێ ســڵەمینەوە بەشــداری 
وەرزش بــن، چونكــە هەمــوو وەرزشــوانێك 

باڵیۆزی وڵاتەكەیەتی«.

كچە پاڵەوانێكی كورد لە سوێدەوە قسە بۆ )رووداوی وەرزشی( دەكات:

من كوردستانیم نەك عێراقی 

سامان وڵاتژێری
رووداوی وەرزشی ـ هەولێر

شــەونم قــادر و بەفرین قــادر، ئەو دوو 
خۆشــكە بوون كە لە ماراســۆنی هەولێردا، 
كە لەژێر نــاوی »راكردن لەپێناو ئاشــتی 
و تەبایــی«، بەڕێوەچــوو، پلــەی یەكەم و 
دووەمیان بەدەستهێنا. ئەوان بە )رووداوی 
وەرزشــی(یان گوت »هەردووكمان بۆ پلەی 
یەكەم بەشــداریمان كــرد، بەڵام یەكێكمان 

یەكەم بوو، یەكێكیش دووەم«.
ئــەو دوو خوشــكە، دوای تەواوبوونــی 
ماراســۆنەكە و وەرگرتنــی خەڵاتەكانیان، 

قسەیان بۆ )رووداوی وەرزشی( كرد. 
شــەونم، كە تەمەنی 27 ساڵە، یاریزانی 
تۆپــی دەســتی یانــەی هەولێــرە، لەگەڵ 
ئەوەشــدا بــووە یەكەمــی ماراســۆن. ئەو 
یاریزانە لەبارەی نهێنی ســەركەوتنی خۆی 
لە ماراســۆنەكەدا گوتــی »هەفتەیەك خۆ 
ئامادەكردن بۆ ركابەرییەكانی ماراسۆنەكە و 
بەردەوام وەرزشكردن هۆكاری بەدەستهێنانی 
پلــەی یەكەمم بــوون لە ماراســۆنەكەدا«. 
شەونم خۆشحاڵی خۆی بە بەدەستهێنانی 
پلەی یەكەم نیشاندا و گوتی »لە سەرەتاوە 
بــۆ بردنەوەی پلــەی یەكەم بەشــداریم لە 
ماراســۆنەكە كــرد«. ئــەو یاریزانــە زیاتر 
گوتی »زۆر دڵخۆشم بەوەی خوشكەكەشم 
شانبەشــانی مــن لــە ركابەرییەكاندا پلەی 

دووەمی بەدەستهێناوە«. 
شەونم، نهێنییەكی ســەركەوتنی خۆی 
لە ماراســۆنەكەدا بۆ )رووداوی وەرزشــی( 

ئاشــكرا كــرد و گوتــی »هەرچەنــدە مــن 
یاریزانی تۆپی دەستم، بەڵام نزیكی هەردوو 
یارییەكــە لە یەكدی یارمەتی دام ئەو پلەیە 

بەدەستبێنم«. 
بەفرین قادر، خوشكی شەونم و خاوەنی 
پلەی دووەمیش، گوتی »منیش لە ماڵەوە 
بــۆ بردنەوەی پلەی یەكــەم هاتبووم، بەڵام 
خوشكەكەم ئەو پلەیەی بردەوەو من دووەم 

بووم«. 

قــادر، دوو  بەفریــن  قــادر و  شــەونم 
خوشكن، شەونمی تەمەن 27 ساڵ، یاریزانی 
تۆپی دەســتی یانــەی هەولێرە، بەفرینیش 
تەمەنــی 22 ســاڵە و یاریزانــی فۆتســاڵی 
یانەی هەولێرە. لە ماراســۆنەكەدا شــەونم 
بــە 12 خولــەك و 47 چركە پلەی یەكەمی 
بەدەســتهێناو بەفرینیش بــە 12 خولەك و 
49 چركــە كاتەكەی بــڕی و پلەی دووەمی 

بردەوە.

دووەمەكەش یاریزانی فۆتساڵە..

پاڵەوانی ماراسۆنی هەولێر 
یاریزانی تۆپی دەستە بینایی جەمال: داواكارم كچانی كوردستان 

بەبێ سڵەمینەوە وەرزش بكەن

ڤانتۆ
»لە ئیتاڵیا هەمووان خۆیان ماندوو دەكەن و دواجار نازناوەكە دەدەنە یو

زۆر نزیكە لە باڵۆن دۆر..

سوارێز دەبێتە باشترین یاریزانی جیهان

لێیدرا
ئادەم جۆنســۆنی ئەســتێرەی پێشووی سەندەرلاند، تووشــی یەكەم تەنگپێهەڵچنین بوو لەو بەندیخانەی تێیدا بەندكراوە، كاتێك 
بەندكراوێكی دیكە جنێوبارانی كرد و دواتر لێیشیدا. جۆنسۆن یەكەمجارە تووشی ئەو هەڵوێستە دەبێت، هۆكاری روداوەكەش ئەوەیە 
جۆنســۆن ئامادە نەبوو بەشــداری لە پاككردنەوەی شوێنەكە بكات، كە دەبێت بیكات. بە گوێرەی رۆژنامەی دەیلی ستاری بەریتانی 
جۆنسۆن لەگەڵ بەندكراوەكەی دیكە لاساریكردووەو گەیاندوویەتییە راددەی تووڕەكردنی، كاتێك پێیگوتووە »پێدەچێت تۆ نەزانی لەگەڵ 

كێ قسە دەكەی؟« بەمەش هەردووكیان بووەتە شەڕە بوكسیان، بەر لەوەی پاسەوانانی بەندیخانەكە لە یەكدیان بكەنەوە.

Gulf News رووداوی وەرزشی ـ

بردنــەوەی نازناوی ســیریا ئەی لەلایەن 
یانەی یوڤانتۆسەوە سەیر نییە، بەڵام سەیر 
لەوەدایــە كە بە درێژایی هەر ســێ وەرزی 
ســاڵ، هاوین و پایز و زســتان پێشــەنگی 
ریزبەندەكە بەدەست 3 یانەی دیكەوە بوو، 

لە كۆتاییشدا پێشكەشی یۆڤیان كرد.
لــە وەرزی ئەمســاڵدا یوڤانتۆس هەموو 
هەوادارانــی خــۆی تووشــی شــۆك كــرد، 
چونكــە لــە 10 یــاری یەكەمیــدا تەنیــا 
12 خاڵــی كۆكــردەوە، كــە 4 دۆڕان و 3 
بردنــەوەو ئەوەندە یەكســانبوونی هەبوو. 
ئــەوكات هەمــووان لەو بڕوایــەدا بوون كە 
یۆڤــی لە قەیرانێكــی گەورەدایە و هەرگیز 
ناتوانێت ركابەری لەسەر نازناوی سكۆدیتۆ 
بــكات. تەنانــەت زۆر لــە چاودێــران ئــەو 
دەســتكەوتەیان بە مەحــاڵ دەزانی، بەڵام 
دواتر ئەو راســتییە دەركەوت كە »مەحاڵ 
لە فەرهەنگــی یۆڤیدا نییــە«. ئەو یانەیە 
لــە 25 یاریدا 24 بردنەوەی بەدەســتهێناو 
تەنانەت پێشــوەختە نازناوەكەی بردەوەو 

بووە خاوەنی 34مین نازناوی سكۆدیتۆ. 
5 ساڵی زێڕین بە 445 خاڵ

یەكــەم  یوڤانتــۆس   *
لە  یانەیە 

10 ســاڵی رابردوودا نازناوی ســیریا ئەی 
دەباتــەوە بێئــەوەی لە قۆناخــی یەكەمدا 
پێشــەنگی ریزبەندەكــە نەبێت. لە 3 یاری 

یەكەمیشدا تەنیا خاڵێكی كۆكردەوە.
خاڵــی   445 وەرزدا   5 لــە   *
كۆكردووەتــەوە. 92 خاڵی لە ناپۆلی زیاتر 
بــووە، 101 خاڵــی لــە رۆما زیاتــر بووە، 
هەروەهــا 131 خــاڵ لە ئەی ســی میلان 
زیاتــر، 154 خــاڵ لە ئینتەرمیــان زیاتر، 
141 خاڵ لە فیۆرەنتینا زیاتر و 149 خاڵ 

زیاتر لە لازیۆ.
* لە 25 یارییدا 24 بردنەوەو یەكســان 
بوونێكی هەبوو، واتە لە كۆی 75 خاڵ 73 

خاڵی بەدەستهێنا.
بەســەریەكەوە  ســەركەوتنی   15  *
بەدەســتهێنا. بــەڵام ریكۆردەكــە بەناوی 
ـ   2007 وەرزی  لــە  كــە  ئینتەرمیلانــە، 
2008 توانی 17 سەركەوتن بەسەریەكەوە 

بەدەستبهێنێت.
* ئەمســاڵ تەنیــا 20 جار تۆڕی گۆڵی 
یۆڤــی هەژێنــراوە، كە لــە وەرزی 2013 ـ 

2014دا تەنیا 20 گۆڵی لێكرا.
* لــە 20 یارییدا گۆڵــی لێنەكراوە، كە 
هەمــان ریكــۆردی خۆی بــووە، لە وەرزی 

ـ   2013

ـ   1993 وەرزی  لــە  میلانیــش  و   2014
.1994

* لــەم وەرزەدا ماســیملیانۆ ئەلیگــری 
راهێنــەری یوڤانتۆس یاری بە 28 یاریزانی 

كردووە.
* جیانلویجــی بۆفۆنی گۆڵپارێز ماوەی 
974 خولــەك تــۆڕی گۆڵەكەی بە خاوێنی 
پاراســتووە، كە ئەمە ریكۆردێكی نوێیە لە 

سیریا ئەی.
* ئەلیگــری لــە 74 یارییــدا 53 یاری 
 8 و  بــوون  یەكســان   13 بردووەتــەوە. 

دۆڕانیشی هەبووە.
* رۆژنامــەی كۆرێــری دیلــۆ ســپۆرتی 
بەناوبانگ لە هەڵســەنگاندنی گشــتی ئەم 
وەرزەدا لەســەر 10 خاڵ 10 خاڵی تەواوی 
بە هەریەك لــە ئەلیگری و بۆفۆن و دیبالا 

داوە.
* لــەم وەرزەدا یۆڤــی زۆر دواكەوت لە 
وەرگرتنــی پێشــەنگی خولەكــە، كە رۆما 
پاڵەوانی هاوین بوو، ئینتەرمیلان پاڵەوانی 
پایز و ناپۆلیش پاڵەوانی زستان بوو، بەڵام 

دواجار رادەستی یۆڤیان كرد.

یۆڤی پاڵەوانی سكۆدیتۆ
رۆما پاڵەوانی هاوین، ئینتەر پاڵەوانی پایز، ناپۆلی پاڵەوانی زستان..

Sport رووداوی وەرزشی ـ

لەبەرچــی لویس ســوارێزی هێرشــبەری 
هەڵبژاردەی ئۆرۆگوای و بارسێلۆنای ئیسپانی 
باڵۆن دۆری ئەمساڵ بەدەست ناهێنێت؟ ئەو 
پرســیارە بەم دواییە زۆر بەهێزەوە لەلایەن 
زۆر لە چاودێران و لەنێو مونتەداكانی تۆپی 
پــێ و تــۆڕە كۆمەڵایەتییــەكان دەكرێــت، 
دوای ئــەوەی ســوارێز لــە تۆماركردنی گۆڵ 
و بەشــداریكردن لــە تۆماركردنــی گــۆڵ بە 
درێژایی وەرز بووە باشترین یاریزانی جیهان.
ســوارێز بەپێش هەمــووان كەوتووە، كە 
لەم وەرزەدا بەشــداری لــە 74 گۆڵ كردووە 
لــە هەمــوو پاڵەوانەتییەكانــدا، 52 گۆڵــی 
تۆماركردووەو 22 گۆڵیشــی دروستكردووە، 
بەپێش ركابەرە راســتەوخۆكەی، كریستیانۆ 
رۆناڵدۆی ئەستێرەی ریال مەدرید كەوتووە، 
كە بەشداری لە تۆماركردنی 65 گۆڵ كردووە، 
49 گۆڵی گۆڵی تۆماركردووەو 16 گۆڵیشــی 

دروســتكردووە. ســوارێز بەپێــش لیۆنێــل 
مێسی سەرسوڕهێنەری هەشتەمی جیهانیش 

كەوتووە، مێســی لەم وەرزەدا بەشــداری لە 
تۆماركردنــی 62 گــۆڵ كــردووە، 41 گۆڵی 
تۆماركردووەو 21 گۆڵیشــی دروستكردووە، 
لەسەر ئاســتی خولە گەورەكانی ئەوروپاش 
سوارێز بەپێش هەمووان كەوتووە، بەشداری 
لــە 34 یاری كــردووە لە لالیــگا، 37 گۆڵی 
تۆماركردووەو 19 گۆڵیشــی دروستكردووە، 
واتــە بەشــداری لــە تۆماركردنــی 56 گۆڵ 
كردووە. زڵاتان ئیبراهیمۆڤیچی ئەســتێرەی 
سوێدیش لە پلەی دووەم دێت، كە لە خولی 
فەرەنســا بەشــداری لە 30 یــاری كردووە، 
گۆڵیشــی   13 تۆماركــردووەو  گۆڵــی   35

دروستكردووە، واتە بەشداری لە تۆماركردنی 
48 گۆڵدا كردووە، جۆناس لە پلەی ســێیەم 

دێت بــە 44 گۆڵ، 31 گۆڵــی تۆماركردووە 
و 13 گۆڵیشــی دروســتكردووەو رۆناڵدۆ لە 
پلــەی چوارەم دێت بــە 44 گۆڵ، 33 گۆڵی 
تۆماركردووە و 11 گۆڵیشی دروستكردووە. 
لەبــەر ئــەم ئامارانــە، كــە باشــترن لە 
ئامارەكانــی ئــەو دوو ركابــەرەی ماوەی 8 
ســاڵە خەڵاتی باڵۆن دۆریــان قۆرخكردووە، 

هەریــەك لــە مێســی و رۆناڵــدۆ، ســوارێز 
لەبــەردەم دەرفەتێكــی ئاڵتونــی دایــە بۆ 
ئــەوەی خەڵاتــی باڵۆن دۆر بەدەســتبێنێت 
و كۆتایــی بە قۆرخكاری مێســی و رۆناڵدۆ 
بێنێت. بەڵام بێگومان وەك چاودێران دەڵێن 
»ئەگــەر ســوارێز لــەم هاوینــەدا بتوانێت 
یارمەتــی هەڵبــژاردەی ئۆرۆگــوای بــدات و 
نازناوی كۆپــا ئەمریكا بەدەســتبێنێت، كە 
حوزەیرانــی داهاتوو بە بۆنــەی تێپەڕبوونی 
100 ســاڵ بەســەر یەكــەم كۆپــا ئەمریكا 

لــە مێــژوو بەڕێوەدەچێــت، ئــەوا ئەگەری 
بەدەســتهێنانی ئــەم دەســتكەوتە لەلایەن 

سوارێزەوە بەهێزتر دەبێت«.

بنزیمە نەیهێشت 
سوارێز بچێتە 
ریال مەدرید

Tango رووداوی وەرزشی ـ
  

هەرچەندە لیۆنێل مێســی ئەســتێرەی ئەرجەنتینی یانەی بارسێلۆنای ئیسپانی، یەكێكە لەو ئەستێرە 
ناسراوانەی بەشێوەیەكی گشتی بە باشی دەستی بە هاوسەرەكەی و خێزانەكەی گرتووە، بە پێچەوانەی 
ركابەرەكــەی كریســتیانۆ رۆناڵدۆ، كە بەوە ناســراو چەندیــن پەیوەندی لەگەڵ ئافرەتــان هەیە، كەچی 

دۆستەكەی و دایكی دوو منداڵەكەی، ئەنتۆنێلا و كرۆزیرۆ هێشتا دڵپیسی لێدەكات. 
ئەنتۆنێلا زۆر متمانەی بە مێسی نییە، پێدەچێت لەوە بترسێت بكەوێتە داوی خانمە سەرسامێكی، كە 

لەسەری شەڕیانە، بەو سیفەتەی یەكێكە لە بەناوبانگترین یاریزانەكان لەسەر زەویدا. 
لە هەنگاوێكی پێشوەختەدا ئەو شتە بە روونی دەردەكەوێت، ئەویش ئەوەیە كە ئەنتۆنێلا ناوی كچە 
شۆخ و شەنگی بەرازیلی، سۆزی كۆرتیزی لە ئەژماری مێردەكەی لەسەر تۆڕی كۆمەڵایەتی ئینستاگرام، 
سڕییەوە، كە پێدەچێت دۆستەكەی مێسی چیدی بە دەستەواژەكانی خۆشەویستی و سەرسامی ئەم 

دواییەی سۆزی بۆ مێسی رازی نەبێت، بەو هەنگاوەی دەیەوێ مێسی لەبەر چاوی یەكێك 
لە بەناوبانگترین خانمە شەیدایەكانی دوور بخاتەوە.

سۆزی، سەرسوڕمانی خۆی لە سڕینەوەی ئەژماری فەرمی مێسی لە ئینستاگرام لەلایەن 
ئەنتۆنێــاوە دەربــڕی و دانی بەوەدا نا كە لەو شــێوازی مامەڵەكردنە تاســاوەو گوتی »لەو 
رووداوە تاساوم، من تەنیا هاندەرێكی مێسیم و ئاگام لە هەواڵەكانیەتی، هاوشێوەی ئەو 40 

ملیۆن كەسەی لەنێو ئەژمارەكەیدا هەن«. 
دواتر سۆزی كە شاجوانی بەرازیلە هەوڵیدا دۆستەكەی مێسی تووڕە بكات، بۆیە 

داوایلێكرد متمانەی زیاتری هەبێت و خۆی لەگەڵ ئەســتێرەیی باوكی منداڵەكانی 
رابهێنێت و گوتی »من یەكێكم لە شەیدایانی مێسی و دەبێت تۆش متمانەی زیاترت 
هەبێت«. هەرچی راپۆرتە رۆژنامەوانییەكانی دیكەیە دووپاتیدەكەنەوە، ئەنتۆنێلا 
تەنیا لەو تەنگ پێهەڵچنینانە تووڕە نییە كە مێسی لەسەر دەستی سۆزی تووشی 

دێت، بەڵكو لەو گرتە ڤیدیۆیی و وێنە سەرنجڕاكێشــانەش تووڕەیە، كە سۆزی لە 
ئینستاگرام بڵاویان دەكاتەوە.

ئەنتۆنێلا بەرە بەرە دڵی لە لیۆ پیس دەبێت..

بۆمبەكەی نێو ماڵی 
مێسی تەقییەوە

بڕوا بكەی یان نا؟!..

DW رووداوی وەرزشی ـ

چەند راپۆرتێكی رۆژنامەوانی ئیســپانی ئاشكرایانكرد كە 
لویس ســوارێزی هێرشــبەری ئۆرۆگوایی، بەر لەوەی بچێتە 
ریزەكانی یانەی بارسێلۆنای ئیسپانی، زۆر نزیك بوو لەوەی 
گرێبەســت لەگەڵ یانەی ریال مەدریدی شاهانە بكات، بەڵام 
هێرشــبەرێكی مەدریــدی بەو گرێبەســتە رازی نەبوو، بۆیە 

ریال مەدرید لە گرێبەستەكەی سوارێز پاشگەز بووەوە.
ئەو راپۆرتە رۆژنامەوانیانە پەردەیان لەســەر ناســنامەی 
ئــەو یاریزانە هەڵدایەوە، كە لێنەگەڕا لویس ســوارێز بچێتە 
ریزەكانی ریال مەدرید بەر لەوەی بچێتە ریزەكانی بارسێلۆنا. 
سوارێز ئەو كاتەی یاریزانی لیڤەرپوول بوو دەنگۆی ئەوە 
هەبــوو بچێتە ریزەكانی ریال مەدرید، بەر لەوەی روو بكاتە 
یاریــگای كامپ نو. ســوارێز نزیكبوو لەوەی درێســی لۆس 

بلانكــۆس بپۆشــێت، بەڵام هێرشــبەری فەرەنســی، كەریم 
بنزیمە بە بیرۆكەی گریبەستكردن لە گەڵی رازی نەبوو، لە 
ترسی ئەوەی بەهۆی سوارێزەوە شوێنی خۆی لە پێكهاتەی 
ســەرەكی ریــال مەدرید لەدەســتبدات. راپۆرتەكان ئاماژە 
بەوە دەكەن »فلۆرەنتینۆ پیرێزی ســەرۆكی ریال مەدرید 
بە قسەی كەریم بنزیمەی كرد و وەك رێزگرتن لە ویستی 
ئــەو گرێبەســتی لەگەڵ ســوارێز نەكــرد«. راپۆرتەكان 
هەروەها باس لەوەش دەكەن »بنزیمە لەلایەن پیرێزەوە 
رێزێكی زۆری لێدەگیرێت و تاكە یاریزانە كە ســەرۆكی 

یانە سپییەكە گوێ لە قسەكانی دەگرێت«. 
لویس ســوارێز، لــە یانەی لیڤەرپوولــەوە چووە 
بارســێلۆنا و توانــی مێژوویەك لە دەروشــانەوەو 

كەتالۆنیــا  تیپەكــەی  لەگــەڵ  دەســتكەوت 
بنووسێتەوە.

لەم گۆشەیەدا، بە چەند ئەڵقەیەك هەندێك نهێنی پشت پەردەی 
ئەستێرەكانی تۆپی پێ دەخەینەڕوو، كە ئەو ئەستێرانە یان نووسەرانی دیكە لە 

یاداشتەكانیاندا ئاشكرایانكردووە.

لە پشت پەردەوە

نهێنی ونبوونی مایسترۆ

»لیۆ لە كوێیە؟« ئەو پرســیارە لە پۆلی ژمارە 436 لە 
قوتابخانــەی )خوان مانتۆڤانی( بــۆ فێربوونی ناوەندی و 
زۆر نزیك لە ماڵی مێســی دووبارە دەبووەوە. یەك هەفتە 
بەسەر ئامادەنەبوونی لیۆ بۆ پۆلەكە تێپەڕی، ئەوەش زۆر 
بە دگمەنی روویدەدا، چونكە تەنیا لە كاتی نەخۆش كەوتن 

دوا دەكەوت. 
مێسی ئەو پێشەوایە بوو كە هەموو بۆ یاریكردن بە تۆپ 
دوای دەكەوتــن، بەبــێ ئەو شــتەكە زۆر لە جەنگی تۆپ 
هاویشــتن بۆ ئاســمان دەچوو. هەمــوو دەیانزانی لیۆنێل 
لــەو جیهانەدا كێیە، بۆیــە نازناوی لەنێو قوتابیان بێجگە 
لــە )بچكــۆل( )مایســترۆ( بــوو، چونكە ئەو پێشــەوای 
ئۆركســترای تۆپی پێی قوتابخانە بوو، كە دەیزانی چۆن 
شتەكان رێكدەخات. تەنیا بەڕێوەبەری قوتابخانە هۆكاری 

دواكەوتنی دەزانی، لەگەڵ لیۆ و خێزانەكەی. 
لــە نیوڵز ئۆڵد بۆیز؟ هیــچ یاریزانێكی تیپەكە لە نەوەی 
1987 تەنانــەت راهێنەرەكەشــی نەیاندەزانــی مێســی 
لــە كوێیــە. بۆی نیگەران بــوون، بەڵام لەهەمانكاتیشــدا 
پێویســتیان پێیبوو، بردنەوەی یارییــەكان بەبێ ئەو زۆر 
ئەستەم بوو. هەندێكیان لە قوتابخانە و یانە پێیانوابوو ئەو 
منداڵە بچووكە تووشــی نەخۆشی بووە و ناتوانێت ئامادە 
بێت. »هەوكردنی پەتایی جگەر، دەبێت ئەوە بێت« ئەوە 
مەزندەی هاوبەش بوو. خێزانی مێســی دوای تەواوبوونی 
ماوەی گواستنەوەی هاوینە پەیوەندییەكی تەلەفۆنیان لە 
ئەوروپاوە پێگەیشت، پێیانگوتن »خێرا وەرن و منداڵەكە 
لەگەڵ خۆتان بهێنن«. زۆریان چاوەڕێ كرد، پاشان هەموو 
شــتەكان بەخێرایی هاتن. یەك هەفتەیان لەپێش بوو بۆ 
ئەوەی خۆیان بۆ ســەفەركردنی دوور و بڕینی ئەتڵەســی 
بەرەو ئیسپانیا ئامادە بكەن، بۆیە خۆرخی مێسی بێجگە 
لە بەڕێوەبەری قوتابخانەی كوڕەكەی ئەو شتەی بە كەسی 
دیكەی نەگووت. ئەو كەســێكی خۆڕاگــر و بێدەنگە وەك 
كوڕەكــەی، كە ئەویش پابەنــدی رێنماییەكانی باوكی بوو 
و بــە كەســی نەگووت، هەتــا راهێنــەرەكان و یاریزانانی 
یانەكەشــی. لە بەخت باشــی رۆژنامــەی )لاكاپیتال( كە 
لە رۆســاریۆ دەردەچوو، لاپەڕەیەكی تەواوی بۆ قسەكردن 
لەسەر مێسی منداڵ تەرخانكرد، لە 3ی ئەیلول بڵاوبووەوە 
كە تێیدا هاتبوو«لیۆنێل مێسی یاریزانێكی پلە دەیە، پلەی 
مەیكــەری تیپەكەیە، تەنیا لەنێو بەهــرە بەرچاوەكانی 

یانەكــە نیە، بەڵكــو بەدڵنیاییەوە ئایندەیەكــی گەورەی 
دەبێــت، هەرچەندە بــاڵای كورتە، كەچی لە یاریكردن بە 
یاریزانان و گۆڵ تۆماركردن بەكاری دەهێنێت«. وێنەیەكی 
ئەو وتارە بە رەش و ســپی بە فاكس فڕییە ئیســپانیا، 
بــەر لەوەی خۆرخی و كوڕەكــەی بگەنە نیمچە دورگەی 
ئەیبیــری، دوای گەشــتێكی درێژخایەن كــە 24 كاژێری 
خایاند، لە رۆژی یەكشەمە، 2000/9/17 دەستیپێكردو 
لە نیوەی رۆژی 2000/9/18 لە شاری بارسێلۆنا كۆتایی 
هــات، واتە دوای 7 مانگی تەواو لەو تۆمارە ڤیدیۆییەی 
ماڵەوە، كە تێیدا لیۆ دەردەكەوێت بەهرەی خۆی نمایش 
دەكات. بیرۆكــەی ئەو گرتە ڤیدیۆییــە زۆر گەورە بوو، 
بەهرەی مێســی بەشێوەیەكی سروشــتی دەرخست لە 
میانی بیرۆكەیەكی زۆر ســادەوە. خێزانەكەی كیلۆیەك 
پرتەقال و هەندێ تۆپی تێنسیان كڕی، داوایان لێیكرد 
یەك هەفتە مەشقیان پێبكات، دواتر خۆرخی لە رۆژی 
حەوتەم بڕیاریدا ئەو گرتەیە تۆمار بكات، كە لیۆ 113 
جــار یاری بــە پرتەقــال و 140 جار یــاری بە تۆپی 
تێنس و 29 جاریش یاری بە تۆپی تێنســی ســەرمێز 
دەكات. ئەو گرتەیە لەگەڵ دوایین تۆماری مێسی بوو 
كە یــاری بە هەمووان دەكات لــە یاریگەی مالبیناس 
بە درێســی نیوڵز. ئەو گرتەیە گەیشــتە نووسینگەی 
جۆسیپ ماریا مینگێلا، بریكاری یاریزانانی بەناوبانگ 
لە بارســێلۆنا و یەكێك لە ئەندامەكانی. لە سەرەتادا 
قەناعەتی بە گرنگی بیرۆكەكە نەبوو، بەهۆی دووری 
ماوەكەو تەمەنی ئەوكاتی مێسی، بەڵام دواتر بە چەند 
مانگێك یاریدەدەرەكانــی باوەڕیان پێیهێنا، ئەویش 
هەموو دەســەڵاتی خۆی بەكارهێنا بــۆ ئەوەی باوەڕ 
بە بارســا بهێنێت ئەو منداڵە تاقی بكاتەوە، ئەوەش 
دوای چەندیــن مشــتومڕ لەگەڵ چارلی ریكســاش، 
راوێژكاری ئەو كاتی سەرۆكی بارسا و خاوەن قسەی 
كۆتایی لە مەسەلەی گرێبەستەكان روویدا. كێشەی 
ســەرەكی ئەوكات، مەسەلەی گرێبەستكردن لەگەڵ 
یاریزانی دەرەوە لە تەمەنی 12 یان 13 ساڵی شتێكی 
باو نەبــوو، هەموو لەوە دەترســان وەبەرهێنانێكی 
بێســوود بێــت. بەڵام مینگێلا توانی بەرپرســان بە 
تاقیكردنەوەی لیــۆ رازی بكات، دەبوو لەو ماوەیەدا 

بەوە  رازی بكات مێســی خاوەن هەمــووان 
بەهرەیە.

راستە
سەرچاوەیەكی نزیك لە ئەنتوان گریزمانی هێرشبەری هەڵبژاردەی فەرەنسا و یانەی ئەتلەتیكۆ مەدریدی ئسیپانی ئەو هەواڵەی پشتڕاستكردەوە 
كە لەم رۆژانەدا لەلایەن رۆژنامەیەكی فەرەنســی بڵاوكرایەوە، گوایە بەر لە چەند ســاڵێك هیچ یانەیەك ئامادە نەبووە گریزمان وەك یاریزان 

وەربگرێت و لەو بارەوە ئەو ســەرچاوەیە دەڵێت »راســتە، هیچ ئەكادیمیایەكی تۆپی پێ لە فەرەنســا رازی نەبوو وەریبگرێت، بەهۆی لاوازی 
جەستەیی و بێتاقەتی گریزمان، تاوەكو چووە ئیسپانیا و لەلایەن ئەكادیمیای یانەی ریال سۆسیدادەوە قبوڵكرا«. 

تۆتــی وەك زێــڕی عەیار بیســت و 
چــوارە، ناتوانــی هەمــوو رۆژێ بەكاری 
بهێنی، تەنیا لــە بۆنە و كاتە گرنگەكاندا 

سوودی لێوەردەگری

بارســا هەرگیــز ناتوانێت لــە تیپێكی 
11 یاریزانــی بباتەوە، پێویســتە ناوبژیوان 
یاریزانێكی بۆ دەربــكات تاوەكو یاریزانانی 

بتوانن یارییەكە ببەنەوە

تەنیا عەقڵی  بالۆتێلی  ماریۆ  ئەگەر 
لیۆنێل  هەبووایە،  ئیبراهیمۆڤیــچ  زڵاتان 
مێسی ئەوەندە باڵۆن دۆری نەدەبردەوە

رانیێــری هیچــی نەكــردووەو هیچ 
شــتێكی لە لیستەر ســیتی نەگۆڕیوە، 
تەنیا ســوودی لەو تیپــە وەرگرتووە كە 

راهێنەری پێش خۆی بۆی ئامادە كردبوو

بەداخەوە كە چاڤــی بەمدواییە وەك 
پیكێ بیردەكاتــەوە، دەترســم لە قەتەر 
بەنزینخانەیــان پێدابێت بۆ ئەوەی قســە 

لەسەر ریال مەدرید بكات

جادووكەرێكی تونسی بەناوی حەسەن 
شارنی بەر لە دەستپێكردنی وەرز پێیگوتم 
تیپەكەت نازناوی پرێمەرلیگ دەباتەوە، بەڵام 

ئەوكات هیچ بایەخێكم بە قسەكانی نەدا لۆچیانۆ سپالیتی
)راهێنەری یانەی رۆما(

تۆماس رۆنسێرۆ
)رۆژنامەنووسی بەناوبانگی مەدریدی(

مینۆ رایۆلا
)بەڕێوەبەری كارەكانی ماریۆ بالۆتێلی(

جوناسان ویلسۆن
)شرۆڤەكاری بەناوبانگی بەریتانی(

گووتی
)یاریزانی پێشووی ریال مەدرید(

كلاودیۆ رانیێری
)راهێنەری یانەی لیستەر سیتی(

كان گۆڵپارێزە و پیپێ و ماتێرازیش بەرگریكار..

پێكهاتەی توندوتیژترین یاریزانانی مێژووی تۆپی پێ 

سەفین تەها ـ رووداوی وەرزشی

لــە راپرســییەكدا پێكهاتەی توندوتیژتریــن یاریزانانی مێژووی 
تۆپــی پــێ بڵاوكرایەوە، كە دوو یاریزانــی ئیتاڵی تێدایەو دیێگۆ 
مارادۆنای ئەفســانەی تۆپی پێی ئەرجەنتینیش ســەركردایەتی 

هێڵی هێرشبردنی تیپەكە دەكات.
رۆژنامــەی لا گازێتــا دێلــۆ ســپۆرتی ئیتاڵی راپرســییەكی 
ئەنجامــداوە و تێیــدا پێكهاتــەی توندوتیژتریــن یاریزانەكانی 
مێــژووی تۆپــی پێــی بڵاوكردووەتەوە كــە دوو یاریزانیان لە 
ئیتاڵیــان و ئەوانــەی دیكەش بەشــێكیان لــە خولی ئیتاڵیا 

یارییان كردووە.
لە گۆڵپارێزدا ناوی ئۆلیڤەر كانی ئەفسانەی گۆڵپارێزانی 
ئەڵمانیــا و یانــەی بایــرن میونشــن دەبینــدرێ، كــە بە 

سەرســەخترین گۆڵپارێزەكانی تۆپی پێی ئەڵمانیا ناسراوە، تەنانەت 
لەگەڵ هاوڕیكانیشــیدا بەشەڕدەهات.  لە هێڵی بەرگریشدا هەرییەكە 
لە یام ســتامپی یاریزانی پێشــووی هۆڵەندا و یانەكانی مانچســتەر 
یونایتد و ئەی ســی میلان.  مۆنتێرۆی یاریزانی پێشووی یوڤانتۆس 
و هەڵبــژاردەی ئۆرۆگــوای لەگەڵ ماركۆ ماتێــرازی ئیتاڵی و كلیبەر 
پیپێــی بەرگریكەری ریال مەدرید ناویان هاتــووە، ئەم بەرگریكارانە 
هەریەكــە بەشــێوەیەك كەللەڕەقــی و توندوتیژی خــۆی دەربڕیوە، 
هەندێكیان لەنێو یاریگەدا زۆربەی كات بەقسە گوتن بە كەسایەتی و 
خێزانی هێرشــبەر و برینداركردنی هەستی یاریزانانی تیپی بەرامبەر 
تۆمەتباركــراون و نموونەی ئەمەش رووداوەكــەی ماركۆ ماتێرازی و 
زەینەدین زێدانە. لە هێڵی ناوەڕاست، جینارۆ گاتووسۆی ئیتاڵی، كە 

Samba رووداوی وەرزشی ـ

وینــدل لیرا، یاریزانی بەرازیلی، كە بووە خاوەنی جوانترین گۆڵی 
ســاڵ و خەڵاتی پۆشكاشــی 2015ی بردەوە، ئێستا بێكار كەوتووەو 

هیچ یانەیەك رازی نییە یاری پێبكات.
ویندل لیرا، دوای تۆماركردنی گۆڵێكی جوان بە لێدانێكی دەبڵ كێك، 
بۆ یانە كۆنەكەی، جۆیانیســیا بووە یەكێك لــە یاریزانە ناودارەكان. بۆ 

وەرگرتنی خەڵاتی پۆشكاش بەشداری لە 
ئاهەنگــی باڵــۆن دۆری 2015دا 

كردو بــەو هۆیەوە یانەی 

ستویچكۆڤ: ڤان گال 
پیاوێكی نازی و پیسە

كەتالۆنییەكان بە "هەڤپەیڤینی وەرز" ناوی دەبەن..

ئا: رووداوی وەرزشی

لــە هەڤپەیڤینێكدا لەگــەڵ تەلەڤزیۆنی فەرمی یانەی 
بارســێلۆنای ئیسپانی، هیرستۆ ستویچكۆڤی ئەستێرەی 
پێشووی هەڵبژاردەی بولگاریا و یانەی بارسێلۆنای ئیسپانی 
زۆر بە راشــكاوانە و بە زمانێكی زبر وەڵامی پرسیارەكانی 
داوەتــەوە، بۆیــە میدیــای كەتالۆنــی ئــەو هەڤپەیڤینەی 
ســتویچكۆڤی بە "هەڤپەیڤینی وەرز" ناوبردووە. )رووداوی 

وەرزشی( بەشێكی ئەو هەڤپەیڤینە دەكاتە كوردی:
Barca.tv: بە راشكاوی رات چییە لەسەر فلۆرەنتینۆ 

پیرێزی سەرۆكی یانەی ریال مەدرید؟
ســتۆیچكۆڤ: دەبێ پیرێز ئەو راســتییە بزانێت كە پارە 
نایكاتــە ســەرۆكێكی باش. بەڕاســتی ئەو بــە رەفتارەكانی 

دەریخستووە كە تەنیا دیكتاتۆرێكە.
Barca.tv: ئەی بۆ ساندرۆ رۆسێلی سەرۆكی پێشووی 

بارسێلۆنا چی دەڵێی؟
ستۆیچكۆڤ: بەداخەوە رۆسێل بەشێوەیەكی زۆر لەخۆبایی 

مامەڵەی لەگەڵ هەندێ كەس دەكرد. ئێستاش نازانم 
بۆچی نازناوی "سەرۆكی فەخری" بارسای لە یۆهان 
كرۆیــڤ وەرگرتەوە. ئەو كارە خراپانەی رۆســێل 
وایانكــرد لە كۆتاییدا لە راگەیاندن و جەماوەر و 

لە هەموو كەس رابكات.
Barca.tv: چــۆن پێناســەی یۆهان 

كرۆیڤ دەكەی؟
ســتۆیچكۆڤ: كرۆیــڤ داهێنــەری 

ئــەو منــی  تۆپــی پێــی جوانــە. 
پێگەیاندووەو وایكردووە ناوبانگ لە 

جیهانی تۆپی پێدا پەیدا بكەم.

Barca.tv: ئــەی لەبارەی 
پیــپ گواردیــۆلا و لویس ئێنریكی 

چیدەڵێی؟
ســتۆیچكۆڤ: گواردیــۆلا هاوڕێمە و 

هێشتا پەیوەندیمان لەنێواندا هەیە. سەبارەت 
بــە ئێنریكیش، بێگومــان دوژمنی مــن بوو ئەو 

كاتــەی درێســی ریال مەدریــدی لەبەردەكــرد. بەڵام 
دوای پەیوەندیكردنــی بــە بارســاوە، وەك جەنگاور و 

سەركردەیەكی گەورە و بەهێز بینیم. 
Barca.tv: لویس ڤان گالی راهێنەری هۆڵەندی چۆن 

دەبینی؟
ســتۆیچكۆڤ: ئووووو.. ئەو عەقڵێكی نازی هەیە، هیچ 
هاوڕێیەكی لەم ژیانەدا نییە، چونكە پیاوێكی زۆر پیســە. 
ئەوەی ئەو بەســەر ڤیكتۆر ڤاڵدێزی هێنا زۆر ئازاربەخش 

بوو.
Barca.tv: ناتەوێ ســەبارەت بە لویس سوارێز و 

جیرارد پیكێ شتێك بڵێی؟
یاریزانــە جیاوازەكــەی  ســتۆیچكۆڤ: ســوارێز 
بارسێلۆنایە، شەڕ لەسەر تۆپ دەكات، ئەو گیانی 
پاڵەوانەكانی لە جەستەدایە. لە لای راست و چەپ 
و لە ناوەڕاستیش رادەكات و بەدوای تۆپدا دەگەڕێت 
بــۆ ئەوەی گــۆڵ تۆمــار بكات. ســەبارەت بە 
پیكێش، ئەو سومبولێكە لە بارسا، ئاستێكی 

بەرز لەنێو یاریگەدا پێشــكەش دەكات و لە 
دەرەوەی یاریگەش بەردەوام بەرگری لە 
هەرێمــی كەتالۆنیا دەكات، جێگەی 

شــانازییە بــۆ ئەو كــە هەموو 
ئیسپانییەكان فیكەی بۆ 

لێدەدەن.
 :B a r c a . t v

ئەی ســەبارەت بە ئەلڤارۆ 
ئەربیلــوا، كە بــەردەوام بەگژ 

پیكێدا دەچێتەوە؟
ئەربیلــوا  ســتۆیچكۆڤ: 
كێیە؟!.. من كەســێك بەو 
ناوە ناناســم. ئەو ناوە هیچ 

شتێكم بیر ناخاتەوە.

جادووكەرێكی تونسی بەناوی حەسەن 
شارنی بەر لە دەستپێكردنی وەرز پێیگوتم 
تیپەكەت نازناوی پرێمەرلیگ دەباتەوە، بەڵام 

ئەوكات هیچ بایەخێكم بە قسەكانی نەدا

كــە منــداڵ بــووم هیچمــان نەبــوو 
بیخۆین، لە سەر شــەقامەكان دار و رەژووم 

دەفرۆشت بۆ ئەوەی یارمەتی ماڵەوە بدەم

ئەگەر مێسی لە بارســا و رۆناڵدۆش لە 
ریال بڕۆن، نەیمار و بەیڵ توانای ئەوەیان هەیە 

بۆشایی ئەوان بۆ یانەكانیان پڕ بكەنەوە

لە راســتیدا ئەگەر نرخــی پۆل پۆگبا 
100 ملیۆن یۆرۆ بێت ئەوا پێویستە نرخی 

پاولۆ دیپالا 200 ملیۆن یۆرۆ بێت

بەڵێن بە جەماورەی بورۆسیا دۆرتمۆند 
دەدەم هەرگیــز ئــەو رۆژە نابینــن كە من و 

رۆیس یاری بۆ بایرن میونشن بكەین

شــەرم دەكەم دڵخۆشــی خۆم بۆ 
ئــەوە دەرببڕم كــە مانچســتەر یونایتد 
چوارەمــی  پلــەی  لەســەر  ركابــەری 

پرێمەرلیگ دەكات

بــراوەكان ئەوانەن كە بە قورســی 
كاردەكەن، بەڵام پێویستە بەهرەی تاكە 
كەسیشیان هەبێت، واتە كەس ناتوانێت 
تەنیا بە كاری قورس و مەشقی زۆر ببێتە 

مێسی یان مارادۆنا

كلاودیۆ رانیێری
)راهێنەری یانەی لیستەر سیتی(

ئەنخێل دیماریا
)یاریزانی یانەی پاریس سانجێرمان( 

رائوول گۆنزالیس
)كاپتنی پێشووی هەڵبژاردەی ئیسپانیا(

جۆزێپێ مارۆتا
)بەڕێوەبەری وەرزشی یوڤانتۆس(

پیێر ئۆبامیانگ
)ئەستێرەی یانەی بورۆسیا دۆرتمۆند(

رۆی كین
)كاپتنی پێشووی مانچستەر یونایتد(

رافایێل نادال
)یاریزانی تێنسی ئیسپانی(

یەكێك لە یاریدەدەرە نزیكەكانی فلۆرەنتینۆ پیرێزی سەرۆكی یانەی ریال مەدریدی ئیسپانی ئەو دەنگۆیانە رەتدەكاتەوە كە باس لە بڕیارێكی 
پیرێز دەكەن، گوایە بڕیاریداوە ئەگەر یانەكەی نازناوی چامپیۆنسلیگ نەباتەوە، زەینەدین زێدانی راهێنەری یانەكە لە پۆستەكەی دەربكات و لەو 

بارەوە دەڵێت »درۆیە، پیرێز بەر لە چەند هەفتەیەك بڕیاری كۆتایی لەسەر چارەنووسی زێدان لەگەڵ ریال مەدرید داوەو ئەو هەر بە راهێنەری 
یانەی شاهانە دەمێنێتەوە، بە چاوپۆشین لەوەی نازناوی چامپیۆنسلیگ بباتەوە یان نا«.

      زانیاری لەبارەی    
       لیستەر سیتی

خاوەن جوانترین گۆڵی 
ساڵ بێكارە ماوەتەوە

كان گۆڵپارێزە و پیپێ و ماتێرازیش بەرگریكار..

پێكهاتەی توندوتیژترین یاریزانانی مێژووی تۆپی پێ 

سەرســەخترین گۆڵپارێزەكانی تۆپی پێی ئەڵمانیا ناسراوە، تەنانەت 
لەگەڵ هاوڕیكانیشــیدا بەشەڕدەهات.  لە هێڵی بەرگریشدا هەرییەكە 
لە یام ســتامپی یاریزانی پێشــووی هۆڵەندا و یانەكانی مانچســتەر 
یونایتد و ئەی ســی میلان.  مۆنتێرۆی یاریزانی پێشووی یوڤانتۆس 
و هەڵبــژاردەی ئۆرۆگــوای لەگەڵ ماركۆ ماتێــرازی ئیتاڵی و كلیبەر 
پیپێــی بەرگریكەری ریال مەدرید ناویان هاتــووە، ئەم بەرگریكارانە 
هەریەكــە بەشــێوەیەك كەللەڕەقــی و توندوتیژی خــۆی دەربڕیوە، 
هەندێكیان لەنێو یاریگەدا زۆربەی كات بەقسە گوتن بە كەسایەتی و 
خێزانی هێرشــبەر و برینداركردنی هەستی یاریزانانی تیپی بەرامبەر 
تۆمەتباركــراون و نموونەی ئەمەش رووداوەكــەی ماركۆ ماتێرازی و 
زەینەدین زێدانە. لە هێڵی ناوەڕاست، جینارۆ گاتووسۆی ئیتاڵی، كە 

ئێستا بە راهێنەریش لەسەر كارە سەرشێتانەییەكانی 
بەردەوامــە لەگەڵ نایجل دی یۆنگی یاریزانی پێشــووی 

یانــەی میلانــو هەڵبــژاردەی هۆڵەنــدا و رۆیــی كینــی 
ئەســتێرەی پێشــووی ئێرلەندا و یانەی مانچستەر یونایتد 

بە توندوتیژترین یاریزانانی هێڵی ناوەڕاســی مێژووی تۆپی 
پــێ هەڵبژێردراون. لە هێڵی پێشەوەشــدا، لویس ســوارێزی 

ئۆرۆگوایی و دیێگۆ كۆستای یاریزانی هەڵبژاردەی ئیسپانیا و 
یانەی چێڵسی ئینگلیزی لە پێكهاتەكەدان، بەڵام بۆ هێرشبەری 

سێیەم هاندەران دەنگی هاوسەنگیان بە دیێگۆ مارادۆنا و زڵاتان 
ئیبراهیمۆڤیــچ داوە و رۆژنامەكــەش ئەفســانە ئەرجەنتینییەكەی 

هەڵبژاردووە.

ئا: رووداوی وەرزشی

یانەی لیستەر سیتی ئینگلیزی، بە بردنەوەی نازناوی پرێمەرلیگ بۆ یەكەمجار لە مێژووی خۆیدا، سەرنجی هەموو جیهانی بۆ خۆی راكێشاوە. 
هەمووان حەزدەكەن نهێنییەكانی ئەو تیپە بزانن. ئەمانەی خوارەوە 10 نهێنین لەبارەی ئەو یانەیە، كە لەوانەیە نەیانزانی.

1 ـ كاســپەر شــمایكل، گۆڵپارێزی درەوشــاوەی تیپەكە، بە تەنیا 400 هەزار پاوەند لەســەر تیپەكە وەســتاوە، كە دەكاتە نزیكەی 600 هەزار 
دۆلار، ئەوكاتەی ساڵی 2011 هێنایە ریزەكانی.

2 ـ ئەو نرخە زۆر كەمەی شمایكل بە پێوەرەكانی پرێمەرلیگ، هاوتای نرخی هەردوو یاریزان بەیەكەوەیە، ئەستێرەی وەرز، ریاز محرز و یاریزانی 
درەوشاوەی هێڵی ناوەڕاست دانی درینكواتەر.

3 ـ ســەرەڕای بوونی بە پاڵەوانی پرێمەرلیگ، لیســتەر ســیتی لە پلەی 18 یانەكانی خولی نایاب دێت )20 تیپ(، سەبارەت بە كۆنترۆڵكردنی تۆپ 
بە رێژەی 44.8%، لە پلەی 19ی پێش كۆتاییش دێت سەبارەت بە پاسی ورد.

4 ـ لیستەر سیتی لە پلەی یەكەمی یانەكانی خولی نایاب دێت سەبارەت بە پچڕاندنی تۆپی تیپەكانی بەرامبەر.
5 ـ پێش دەســتپێكردنی وەرز رێژەی گرەوەكان لە بەرژەوەندی لیســتەر ســیتی 1 بۆ 5000 بوو. ئەوەش هەمان رێژەی گرەوكردنە لەســەر ئەگەری 

دۆزینەوەی ئەستێرەی پێشووی گۆرانی وتن ئەلفێس برێسلی بە زیندوویی.
6 ـ كلاودیۆ رانیێری راهێنەری لیســتەر ســیتی 30 ســاڵە لەبواری راهێنەرایەتی كاردەكات، واتە لە ساڵی 1986ەوە، بەڵام پێشتر هیچ جارێك نازناوی 

خولی نایابی هیچ وڵاتێكی بەدەستنەهێناوە، هەرچەندە پێشتر راهێنەرایەتی 14 یانەی كردووە.
7 ـ لە سەرەتای وەرز لیستەر سیتی لە 9 یاری یەكەم نەیتوانی پارێزگاری لە هێشتنەوەی گۆڵەكەی بە خاوێنی بكات، بۆ هاندانیان لەسەر ئەو كارە، 
رانیێری بەڵێنی بە یاریزانەكانی دا ئەگەر ئەوە بكەن پیتزایان بۆ دەكڕێت، رانیێری دوای یاری كریستال پالاس كە بە ئەنجامی 1 ـ 0 تەواو بوو لە گەڕی 

10 پیتزای بۆ یاریزانەكانی كڕی.
8 ـ ریاز محرزی باشترین یاریزان لە پرێمەرلیگی ئەم وەرزە، 17 گۆڵی بۆ لیستەر سیتی تۆماركردووە، لە كاتێكدا لە دوو وەرزی پێشتری تیپەكە تەنیا 

7 گۆڵی تۆمار كردبوو.
9 ـ لە وەرزی 2013 ـ 2014 لیستەر سیتی لە ریزی یانە پلە یەكەكان یاری دەكرد.

10 ـ نزیكــەی 40 ســاڵە هیــچ تیپێك نەیتوانیوە بــۆ یەكەمینجار نازناوی پرێمەرلیگ بەدەســتبێنێت، دوایین تیــپ ئەمەی كردبێت 
نۆتنگهام فۆرست بوو لە وەرزی 1977 ـ 1978.

لەوانەیە پێشتر نەتزانیبن.. كەس رازی نییە یاری پێبكات..

چەند نهێنییەكی ژیانی ڤاردی كە هەرگیز نەتبیستوون..

 "خێرێك لە كۆتایی بێت 
باشترە لەوەی هەر نەبێت"

ئا: سەفین تەها

تەقینەوەی جیمی ڤاردی لەم وەرزەدا لە كاتێكدا بوو كە ئەو 
یاریزانە تەمەنی 29 ساڵانە، ڤاردی لە سەرەتای ژیانی وەرزشییەوە 

چەند یانەیەكی كردووە و هەڵبەز و دابەزی زۆریشی تووشبووە.
لە تەمەنی 16 ساڵیدا، ڤاردی لە یانەی شیفێڵد وینێزدەیەوە دەستیپێكرد، بەڵام بەهۆی كورتی باڵایەوە ئەو یانەیە 
كردییــە دەرەوە، دوای ئــەوەی بــۆ ماوەی 8 مانگ لە كانێكی خەڵــوزدا كاری دەكرد، بەڵام ڤاردی بیری هەر لای تۆپ بوو، 

بڕیاریدا لە یانەی ستۆكبریجەوە دەست بە یاریكردن بكات.
لە تەمەنی 20 ســاڵیدا گەورەترین هەڵگەڕانەوە لە ژیانی ڤاردیدا روویدا، دوای ئەوەی چەند گەنجێك دەیانویســت دەســتدرێژی بكەنە 
ســەر هاوڕێ كچەكەی، بەڵام ڤاردی بوێرانە دەســتیلێكردنەوە و لێیدان، دادگا بڕیاری زیندانی كردنی بۆ ئەو یاریزانە ئینگلیزییە دەركرد، بەڵام 
زیندانیكردنەكە لە ماڵی خۆیدا بوو بەشێوەیەك كە نەدەبوو لە دوای كاژێر 6ی ئێوارەوە لە دەرەوە بمێنێتەوە. كۆنتڕۆڵكردنی ڤاردی بە بازنێك بوو كە 
لە قاچیان بەستبوو، ڤاردی بۆی نەبوو 80 كیلۆمەتر لە ماڵی خۆیان دوورتر بڕوات، ئەو یارییانەی كە لە دەرەوەی یاریگەی خۆیان بوو نەدەچوو، یارییەكانی نێو یاریگەی 

خۆیشی لە دوای خولەكی 60وە دەبووایە بچێتە دەرەوە، چونكە ئیدی كاتی گەڕانەوە بوو بۆ ماڵەوە.
لە ساڵی 2011 پەیوەندی بە یانەی فلیتوود تاونەوە كرد، لە كۆی 42 یاری 34 گۆڵی تۆماركرد، ئیدی ڤاردی لێرەوە خۆی سەلماند و وایكرد كە یانەكەی ئێستای 
بیڕفێنێت، هەر لە شــكاندنی ژمارە پێوانەییەكەی ڤانیســترلۆییەوە تاوەكو تۆماركردنی 2 گۆڵ لە 2 یاریدا بە درێســی هەڵبژاردەی ئینگلتەراوە، ركابەریكردنی نازناوی 

پریمەرلیگ و گۆڵكاری خولەكەش لەولاوە بووەستێ.

"یانەی شیفێڵد وینێزدەی لە 

تەمەنی 16 ساڵیدا ڤاردی لە 

ریزەكانی دەركردووە"

Samba رووداوی وەرزشی ـ

وینــدل لیرا، یاریزانی بەرازیلی، كە بووە خاوەنی جوانترین گۆڵی 
ســاڵ و خەڵاتی پۆشكاشــی 2015ی بردەوە، ئێستا بێكار كەوتووەو 

هیچ یانەیەك رازی نییە یاری پێبكات.
ویندل لیرا، دوای تۆماركردنی گۆڵێكی جوان بە لێدانێكی دەبڵ كێك، 
بۆ یانە كۆنەكەی، جۆیانیســیا بووە یەكێك لــە یاریزانە ناودارەكان. بۆ 

وەرگرتنی خەڵاتی پۆشكاش بەشداری لە 
ئاهەنگــی باڵــۆن دۆری 2015دا 

كردو بــەو هۆیەوە یانەی 

ڤیلانۆڤــای بەرازیلــی، كە لە خولی یانە پلــە دووەكانی بەرازیل یــاری دەكات، 
گرێبەستێكی لەگەڵ ئەو یاریزانە كرد، بەڵام دواتر بۆی دەركەوت كە ویندل لیرای 
تەمەن 27 ساڵ یاریزانێكی باش نییە، كە لە ماوەی 5 مانگدا لە كۆی 9 یارییدا 
تەنیا لە 3 یارییدا بەشداری پێكرد، بۆیە بڕیاریدا دەستبەرداری ویندل لیرا بێت، 
هەرچەندە ماوەی گرێبەستەكەی لە كۆتایی ساڵی 2016 تەواو دەبێت.بەپێی 
سەرچاوەیەكی نزیك لە لیرا، كە بە رۆژنامەی UOLی بەرازیلی راگەیاندووە، 
ئێســتا ئەو یاریزانە بۆ خۆی بەدوای یانەیەكــدا دەگەڕێت بۆ ئەوەی یاری 
بــۆ بكات و دەڵێت "بەڵام هیچ یانەیــەك رازی نییە لیرا بباتە ریزەكانی، 
چونكە كەس بە ئاســتی یاریكردنی ئەو رازی نییە". هەروەها دەشــڵێت 
"لیرا ئێستا بە بارودۆخێكی ئابووری زۆر خراپدا تێدەپەڕێت، چونكە فیفا 

لە بری خەڵاتی پۆشكاش هیچ پاداشتێكی دارایی 
بە براوەكە نادات. هەروەها لیرا ئێستا هیچ 

مووچەیەكیشی نییە".



6ژمارە )399( سێشەممە 2016/5/10 باشترینن
بێشك دووانەی تۆقێنەری یانەی لیستەر سیتی، ریاز محرز و جیمی ڤاردی، وشەی نهێنین لە بەدەستهێنانی نازناوی خولی نایابی 
ئینگلیزی لەم وەرزەدا، لەلایەن تیپە نەناسراوەكەیان، دوای ئەوەی بەشداربوون لە تۆماركردن و دروستكردنی 59 گۆڵ بۆ رێوییەكان. 
رۆژنامــەی THE SUNی ئینگلیــزی، ئامارێكــی بڵاوكردووەتــەوە، كە تێیدا ئاماژە بەوە دەكات، ئەو دووانەیە بە باشــترین لە مێژووی 

خولەكانی ئەوروپا دادەنرێن، لە رووی هاریكارییان بەیەكەوە، پێش ئەوان دووانەی دیكەی زۆر هەبوون، بەڵام هەرگیز نەگەیشتوون بەو 
ژمارەیە.

رەمزی میرەكانی
 Telegraph رووداوی وەرزشی ـ

پلانەكانی كلاودیۆ رانیێری، داهێنانەكانی 
ریــاز محــرز و گۆڵەكانــی جیمــی ڤــاردی، 
بێشــك رۆڵیان لە كاروانی ناوازەی لیســتەر 
ســیتی هەبوو، كەچی نیازی پاك بەگوێرەی 
ئــەو  بودایــی،  راهیبێكــی  بیروبۆچوونــی 
لیستەر سیتی بەرەو بەدەستهێنانی نازناوی 

پریمەرلیگ بردووە.
راهیبێكی بودایی لایەنێك ئاشكرا دەكات، 
كــە زۆركەس لەبــارەی یانەكــە نایزانن، كە 
وەزری رابردوو هەڕەشەی دابەزینی لە ریزی 
یانــە نایابــەكان لەســەربوو. لــە یاریزانانی 
بەهرەمەنــد ئەوانــەی بە ئاســتیان لەســەر 
یاریگــە جادوویان لە بینەران كرد، بۆ دیدی 
تەكتیكی وردی راهێنەر و دەستەی كارگێڕی، 
و پەرۆشی گەورەی جەماوەر، لیستەر سیتی 
خەونەكــەی بەدیهێناو نازنــاوی پرێمەرلیگی 
بەدەســتهێنا، بۆ ئەمەشــیان دەبێت تیپەكە 
سوپاسی كەسانی دیكە بكات، جگە لەوانەی 
ئاماژەمــان پێیانكــرد، ئەوانیش دوو راهیبی 

بودایی لە تایلەندەوە. 
بــە گوێرەی ئەو راپۆرتــەی كە رۆژنامەی 
بەرەكاتــی  بڵاویكردووەتــەوە،  تەلیگــراف 
راهیبەكان لە پەرســتگای )بودای زێڕێن( لە 
بانكۆك، رۆڵی لە دەرەوشانەوەی تیپەكە لە 
كاروانی ئەمساڵی تیپەكەدا هەبوو »نزیكەی 
10 راهیب سەفەریان كردووە بۆ بەریتانیا بۆ 
ئەوەی لە یارییەكانی لیستەر سیتی ئامادەبن، 
ســەرمایەداری  خاوەنەكــەی  كــە 

تایلەنــدی، فیــكای ســریفدانابرابایە، ئــەو 
سەفەركردنەشیان بە مەبەستی چێژوەرگرتن 
لــە ئاســتی تیپەكــە نەبــووە، بەڵكــو بــۆ 
بەخشــینی بەرەكــەت بووە بــە یاریزانەكان 
پێش دەستپێكردنی یارییەكانیان، بۆ ئەوەی 
وایان لێبكــەن تێڕامان بكەن، ئەوەش لەنێو 
ژوورێكی تایبەت دەبوو، كە لەنێو یاریگاكەی 
بەتایبەتــی بۆ ئەو كارە تەرخــان كرابوو«. 
راهیبی بودایی، فرا مانگلاچان سەرپەرشتی 
ئــەوە كارەی دەكــرد، كــە بە »پشــتیوانی 
پشــتیوانی  دەكات.  وەســفی  گیانــی« 
گیانی لــە یارییەكانی تیپەكــە لە دەرەوەی 
یاریگــەی خۆیشــی، لەلایــەن راهیبەكانــی 
درەوەی بەریتانــاوە بــەردەوام دەبێت، ئەو 
راهیبانــە نوێــژ بــۆ تیپەكــە دەكــەن لەنێو 
ئــەو پەرســتگایەی، كە دەكەوێتــە گەڕەكی 

چینییەكان لە بانكۆك. 
لــە لێدوانێكــی بۆ رۆیتەرز، فــرای راهیب 
ئامــاژە بە نهێنی ئاســتبەرزی ئــەو وەرزەی 
لیســتەر ســیتی دەكات و دەڵێت »شــتەكە 
پەیوەندی بــە جادووكردنــەوە نییە، بەڵكو 
بەو كردەوە باشــانەی فیــكای، كە پاڵی بە 
لیســتەرەوە نا لــە سەرتاســەری جیهانەوە 
بــە  هێزیشــی  بەدەســتبێنێت،  پشــتیوانی 
دوو  كاتــەی  لــەو  بەخشــیوە«.  لیســتەر 
راهیبەكە لە كاتی یارییەكانی لیستەر سیتی 
خەریكــی نوێژكــردن و نزاكردنن بۆ تیپەكە، 
چەند كەسێك 

وێنەیەكــی روونــی تیپەكــە لەســەر یاریگە 
بۆیــان دەگوازنــەوە. بــە قســەی تەلیگراف 
»دوو راهیبەكــە بــە فڕۆكەیەكی تایبەت بۆ 
بەرەكەت بەخشــین بە یاریزانەكانی لیستەر 
سیتی پێش یارییەكانیان دەچوونە بەریتانیا، 
ئەو نەریتەش بەشێوەیەكی فراوان لە تایلەند 
پەیڕەو دەكرێت، واتا بەدەســتهێنانی هێزی 
گیانی لە راهیبەكان لە كاتی دەســتكردن بە 
پڕۆژەیەك، هەتا لە كاتی كڕینی ئۆتۆمبێلێكی 
تازەشدا«. رۆژنامەكە لەسەر زاری ئەلیكس 
هیلتۆنــی یاریــدەدەری پێشــووی خاوەنــی 
یانەكە نووسیویەتی »فیكای خودی خۆی لە 
ژووری تایبــەت بۆ ماوەی 45 خولەك پێش 
یارییەكانی تیپەكە نوێژی دەكرد، بۆ ئەوەی 
بەرەكەت بە لیســتەر ســیتی ببەخشێت«. 
هەروەها نوســیویەتی »لەتــەك نزاكردن بۆ 
سەركەوتنی تیپەكە، وێنەی ئەو راهیبانەش 
بڵاوكرایــەوە، كــە شــتیان لەســەر خاكــی 
یاریگەی لیستەر ســیتی لە ژێر زەوی دەنا، 
بێجگــە لــە زیادبوونی رووكردنــی هاندەران 
لەسەر پۆشینی مەدالیای بودایی و جل، كە 

وێنەی سەیری لەسەر نەخشێنراوە«. 
رامانــەی  ئــەو  پێیوایــە  راهیــب  فــرای 
یاریزانەكانی لیســتەر سیتی دەیانكرد رۆڵی 
گرنگــی هەبوو، چونكە پشــێوی و ترس لە 
مێشــكیان دووردەخاتــەوەو وایانلێــدەكات، 
بەشــێوەیەكی ســەربەخۆ و كارا كار بكەن. 
ئێســتا فرا كار لەسەر بەخشینی جلی پیرۆز 

بە لیســتەر ســیتی دەكات، بەوەی وەسفی 
دەكات »تیپەكــە هەرگیــز نادۆڕێــت«، لەم 
بارەوە قسەی بۆ رۆیتەرز كرد و گوتی »جلی 
پیرۆز شێوازێكی دەروونییە كە دامانهێناوە، 
بــۆ ئــەوەی ئاســتی پشــتیوانی ورەیــی و 
داهێنانــی كــەش و هــەوای بیركردنــەوەی 
نەرێنــی لەنێوان یاریزانانای تیپەكە باشــتر 

بكات«. 
فیــكای ســریفدانابرابا، خاوەنــی لســتەر 
ســیتی كــە لەوەتــەی 2010 هاتــووە زیاتر 
لە 150 ملیۆن یــۆرۆی خەرجكردووە، زیاتر 
چاویشــی خستووەتە سەر رەواج پەیداكردن 
و وەبەرهێنــان لــە بازاڕەكانــی وڵاتەكــەی 
تایلەند و گەشــتیار و بەكاربەرەكانی. دوای 
ئــەوەی وەزری رابــردوو خــۆی گــرت و بە 
بردنەوەی لە وێستهام لە پرێمەریگ مایەوە، 
لەنێــو  خــۆی  دەســتیپێكردو  هەڵمەتەكــە 
گەورەكان سەلماند، بە رابەرایەتی راهێنەری 
ئیتاڵــی كلاودیۆ رانیێــری، كە گیانی تیپ و 
هاریــكاری لەنێو یاریزانەكانــی بڵاوكردەوە، 
ئەوەش بە دیارترین فاكتەرەكانی سەركەوتن 
دادەنرێت، بێجگە لە بەرنامەی شیكردنەوەی 
دۆزەرەوەی  كــە  بەهرەمەنــدەكان،  توانــی 
یاریزانان پشتی پێبەست، ئەویش مامۆستای 
پەروەردەی جەســتەیی، سیتیف واڵشە، كە 
كارگێڕی یانەكە بــڕی 200 هەزار یۆرۆی لە 
پەیڕەوەكانــی خەرجكــرد، ئــەوەش هاوتای 
خەرجكردنــی نزیكەی 10 ملیۆن یۆرۆیە، كە 

لە كڕینی یاریزانان خەرج دەكرا.

»پارچە قوماشێك نهێنی سەركەوتنی گورگەكان بوو«
دەتەوێ بزانی لیستەر سیتی چۆن بووە پاڵەوانی پرێمەرلیگ؟!

»راهیبەكانی بودا بەدرێژایی وەرز نزا و نوێژیان 
بۆ یاریزانانی لیستەر سیتی كردووە«

دوای شای گیڤن.. 

دیارترین 7 پیرەمێرد لە 
یاریگەكانی پرێمەرلیگدا

Sport رووداوی وەرزشی ـ

نازنــاوی  بەدەســتهێنانی  لــە  بێجگــە 
پرێمەرلیــگ لەلایەن یانەی لیســتەر ســیتی 
بۆ جــاری یەكەم لــە مێژووی خولــی نایابی 
هەڵگــری  پاشەكشــەكردنی  و  ئینگلیــزی 
نازناوەكە چێڵسی بۆ پلەی نۆیەم لە ریزبەندی 
خولەكە، لەم وەرزەدا ئەو خولە چەندین شتی 

سەیری دیكەشی بەخۆوە بینیووە.
لە یاری مانچســتەر سیتی و ستۆك سیتی 
لــە گــەڕی 35دا، شــای گیڤنــی گۆڵپارێزی 
یانەی ســتۆك ســیتی لە تەمەنی 40 ساڵیدا 

بەشدارییكرد، كە ئەو شتە زۆر روونادات. 
لەم بــارەوە رۆژنامەی تلیگرافی ئینگلیزی 
راپۆرتێكی لەبــارەی دیارترین پیرەمێردەكان 
لــە یارییەكانــی پرێمەرلیگ بڵاوكــردەوە، كە 

بەمشێوەیە: 
رۆژی 2013/5/19  پــۆل ســكوڵز:  ـ   1
لەگەڵ یانەی مانچســتەر یونایتد، لە تەمەنی 

38 ساڵ و 183 رۆژی یاری كردووە. 
یانــەی  لەگــەڵ  جەیمــس:  داڤیــد  ـ   2
پۆرتســمۆس، لــە تەمەنی 39 ســاڵ و 273 

رۆژی یاری كردووە.
شــای  ـ   3
رۆژی  گیڤــن: 
 2 0 1 6 /4 /2 3
یانــەی  لەگــەڵ 

ستۆك ســیتی، لە 
تەمەنــی 40 ســاڵ و 3 

رۆژی یاری كردووە. 
رۆژی  ســیمان:  داڤیــد  ـ   4

2014/1/10 لەگەڵ یانەی مانچســتەر 
ســیتی، لە تەمەنی 40 ســاڵ و 113 رۆژی 

یاری كردووە.
5 ـ رایان گیگز: رۆژی 2014/5/6 لەگەڵ 
یانــەی مانچســتەر یونایتد، لــە تەمەنی 40 

ساڵ و 158 رۆژی یاری كردووە.
رۆژی  ســار:  دێــر  ڤــان  ئیدویــن  ـ   6
مانچســتەر  یانــەی  لەگــەڵ   2011/5/22
یونایتــد، لە تەمەنی 40 ســاڵ و 205 رۆژی 

یاری كردووە.
7 ـ یانز لیمان: رۆژی 2011/4/10 لەگەڵ 
یانەی ئارســناڵ، لە تەمەنی 41 ساڵ و 151 

رۆژی یاری كردووە.

سەفین تەها ـ رووداوی وەرزشی

ســیتی  لیســتەر  یانــەی  هاندەرێكــی 
ئینگلیزی كە ئەم وەرزە بەهۆی قوماركردن 
لەســەر ئەنجامی یانەكەی قازانجێكی زۆری 
كــرد، بۆ وەرزی داهاتــووش بەنیازە هەمان 

كار ئەنجامبدات.
كــە  دۆنوهــا،  ئەلێكــس 

گەنجێكی دانیشتووی ناوچەی 
وەرزی  لیستەرشــایەرە، 
رابردوو پێش دەســتپێكردنی 
یارییەكانــی پرێمەرلیــگ بە 
بەشــداریكرد  پاوەند   100
لە قومارێكدا كە لەســەر 
دیاریكردنــی پاڵەوانــی 
ئــەو  بــوو،  خولەكــە 
هانــدەرەی لیســتەر 
متمانەی  ئەوەنــدە 
یانەكــەی  بــە 
تاوەكــو  هەبــوو 
بــە  سەركێشــی 
پارەكانییەوە كرد 

كــە  رایگەیانــد  و 
لیستەر سیتی دەبێتە پاڵەوانی 

پرێمەرلیــگ، لــە كۆتاییــدا كــە رێوییەكان 
نازنــاوی پرێمەرلیگیــان مســۆگەركرد ئــەو 
100 پاوەندە بوو بە 133.333 پاوەند، كە 

دەكاتە زیاتر لە 15 دەفتەر دۆلار.
ئەمە هەموو شــتێك نییــە، ئەو هاندەرە 
لەســەر سەركێشــییەكانی بەردەوامــە و بۆ 
وەرزی داهاتــوو بڕیاریــداوە 100 پاوەندی 
دیكە بخاتــە كۆمپانیاكانی قومارەوە، بەڵام 

ئەمجــارە بۆ لیســتەر ســیتی نییە، 
بەڵكو بــۆ یانەی بێرنلییە كە 

ئەمســاڵ لــە خولی 
شــیپ  نز مپیۆ چا
و  دەكــرد  یــاری 
بــۆ  ســەركەوتنی 
پرێمەرلیــگ  خولــی 
مســۆگەر كردووە. ئەو 
هانــدەرە پێیوایە بێرنلی 

لــە وەرزی 2016 ـ 2017 دەبێتە پاڵەوانی 
خولــی پرێمەرلیگ، ئەمە لــە كاتێكدایە كە 
پێشــبینی دەكرێ وەرزی داهاتوو ئەو خولە 
زۆر بەهێزتربێــت و چەنــد راهێنەرێكی نوێ 
رووی تێدەكــەن و ئەركــی راهێنەرایەتــی 

گەورە یانەكانی پرێمەرلیگ وەردەگرن.

لە هەموو هەورێك باران نییە..

»بێرنلی دەبێتە پاڵەوانی پرێمەرلیگ«

8ژمارە )399( سێشەممە 2016/5/10 سەری سوڕما
زڵاتان ئیبراهیمۆڤیچی ئەستێرەی سوێدی لە گرتەیەكی ڤیدیۆیی دەردەكەوێ، كە تێیدا چاوی بە خانمێك دەكەوێ هاتووە لە كۆمپانیایەكەی 
كاربكات، كە تایبەتە بە ڤیتامینەكان. ئیبرا لە خانمەكە دەپرسێت: باشترین یاریزان لای تۆ كێیە؟ لە وەڵامدا دەڵێت »لیۆنێل مێسی«. 
ئەوە زڵاتان تووشی سەرسوڕمان دەكات، چونكە پێشبینی دەكرد ناوی ئەو بڵێت، لەبەرئەوەی ئەو بەڕێوەبەرەو بەقسەی ئەو دادەمەزرێت. 

بەڵام خانمەكە ئەوەی رەتكردەوەو گوتی »نامەوێ دووڕوو بم«. پاشان لەبارەی بۆچوونی لەسەر كریستیانۆ رۆناڵدۆ پرسیاری لێكرد. خانمەكە 
گوتی »رۆناڵدۆم خۆش ناوێ، چونكە ئەكتەرە، تەنیا جەستەو رووخساری خۆی خۆشدەوێ«.

بووە براوەی پێشبڕكێی ژمارەی پێشوو.

شــەش كۆبۆنی یەك بــەدوای یەك، واتا هی شــەش 

ژمارەی  لە دوای یەك بە ناو و ژمارەی  تەلەفۆنی خۆت 

پڕ بكەرەوە و بیگەڕێنەرەوە بۆ ئەو شوێنەی )رووداوی 

وەرزشــی( ت لێكڕیــوە، بــەو جــۆرە لەتیروپشــكی 

بردنەوەی لۆتۆی رووداوی وەرزشی بەشداربە.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . ناو : .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . مۆبایل : .

L t to o چل و نۆ یە‌مین پێشبڕكێ

ان
ەك

ڵات
خە

1 ـ ئامێری رۆیشتنی كارەبایی

LCD 2 ـ تەلەڤزیۆنی

3 ـ كۆمپیۆتەری لاپتۆپ

4 ـ كۆمپیۆتەری دیسكتۆپ

)رووداوی وەرزشی( بخوێنەوەو خەڵات ببەرەوە5 ـ ئامێرەكی تەلەفونی مۆبایل

پێشبڕكێ

بیلال میرزا لە هەڵەبجە

) ئەمە تۆپی ئەبتاڵە، سیمیۆنی پاڵەوانە (
 بە لێدوانی:

براوەی پێشبڕكێی ژمارەی پێشوو

كە باس لە ئەخلاق دەكەم، مەبەستم 
ئــەو تێڕوانینــە كوردەوارییــە نییــە كە 
زۆرینەمــان بەبــێ لێتێگەیشــتن رۆژانە 
و  دەكەینــەوە  دووبــارەی  چەندینجــار 
لــە هەندێك شــتدا قەتیســمان كردووە 
دیرێكــی  هەڵقــوڵاوی  هەموویــان  كــە 

نێرسالارانەیە بۆ ژیان.
كە باس لە ئەخلاق دەكەم، مەبەستم 
بەها مرۆییەكانی مرۆڤە، پابەندییەكانی 
بۆ مرۆڤی بەرامبەر، بۆ ژیان، بۆ گەردوون 
و كاری رۆژانــە و پەیوەســتبوون بــە 
رێزگرتنی هەموو ئەو شــتانەی لە بووندا 

هەن.
لێرەوە ئەخــاق چ پەیوەندییەكی بە 
وەرزشــەوە هەیە؟ ئەو پرســیارە رەوایە 
ئەگــەر زانیمان وەرزش مەیدانێكی پڕ لە 
ململانێ و ركابەری و بزنسە، لە بنەمادا 
خــۆی بووە بە بزنــس، ئەوانەی وەرزش 
دەكەن، لە هەر پلە و پایە و شــوێنێكدا 
بــن، تەنانەت یاریزان و ئەســتێرە هەرە 
دیارەكانــی دونیــاش بزنــس دەكــەن، 
بزنســیش مەیدانێكی رەوایە بۆ ململانێ 
و دەركەوتنی هەڵوێستە ئەخلاقییەكان.

بۆچی وەرزش بزنســە؟ لەبەرئەوەی 
مەیدانی بەدەستهێنانی پارەیە، ئەوەش 
لە رێگەی پێشــاندانی باشــترین ئاست 
و خۆدەرخســتن و درەوشــانەوە، هــەر 
بزنسیشــە بووەتــە هۆكاری ســەرەكی 
لــە پێشــكەوتنی وەرزش، ئــەوەی بــۆ 
ئارەزوو یاریدەكات، ئەگەر وەرزش ببێتە 
پێكهێنەری سەرەكی لە ژیانی و بەهۆیەوە 
نانی دەستبكەوێت، وەك ئەوەی لە دنیادا 
هەیە، بەردەوام دەبێت و سەردەكەوێت، 
ئەوەشی وەرزش ژیانی بۆ دابین نەكات، 
وەك ئەوەی لەلای خۆمان هەیە، بێگومان 

ئەستێرەی بەختی زوو دەكوژێتەوە.
ئەخلاق و وەرزش پەیوەندییەكی ژێر 
بە ژێری قوڵیان هەیە، ئێستا گەرمترین 
رووداو كــە پەیوەندییــەك لــە نێــوان 
ئەخــاق و وەرزشــدا دروســتدەكاتەوە، 
بێنزیمــای  كەریــم  دوورخســتنەوەی 
هێرشــبەری فەرەنســییە لــە پێكهاتەی 
هەڵبژاردەكــەی فەرەنســای بەشــدار لە 

یۆرۆی 2016. ئەو رووداو زۆر مشتومڕی 
دژی  هەندێــك  دروســتبوو،  لەســەر 
وەستانەوە و زۆرینەش پشگیرییان كرد.

لەو نێوەدا قسەیەكی سەرۆكی یەكێتی 
تۆپی پێی فەرەنسا مایەی هەڵوێست بوو 
كــە گوتی ئەو یاریزانانــەی نوێنەرایەتی 
هەڵبژاردەكەمان دەكەن لە یۆرۆدا، چەندە 
دەبێ ئاستیان بەرز بێت، دەبێ ئەوەندەش 
لــە رووی ئەخلاقییەوە شــیاوبن، لەوێ 
ئەخــاق خۆڕووتكردنــەوە و دەركەوتن 
لەگــەڵ كچاندا نییــە، فەرەنســییەكان 
ناتوانــن بێنزیمــا گەرچــی یەكێك بێت 
لە باشــترینەكانی وڵاتەكەشیان، بكەنە 
نوێنــەری خۆیان، لــە كاتێكدا پەنای بۆ 
كاری نائەخلاقی بردووە و ویســتویەتی 
لــە رێگەی ڤیدیۆیەكەوە پــارە لە ماتیۆ 

ڤالبوێنا وەربگرێت.
پەیوەنــدی نێوان ئەخــاق و وەرزش 
هــەر لەوەنــدەدا چــڕ نابێتــەوە، ئاخــر 
وەرزشــوانەكان كــە بوونــە پیشــەگەر، 
ئــەوان  كــە  تێدەگــەن  لــەوە  ئیــدی 
بەرپرســیاریەتییان بەرامبــەر خۆیــان، 
یانە، راهێنــەر و هاندەرەكانیان چەندە، 
بۆیــە بەبێ هیچ ترســێك و لــە كاتێكدا 
ئەوان دەســتەبەری مووچەی چوار ساڵ 
زیاتــر یــان كەمتــری خۆیان كــردووە، 
هێشــتا ناتوانن كەمتەرخەم بن بەرامبەر 
ئەركەكانیان )ئەوە ئەخلاقە وا دەكات(.

كــەم نیــن ئــەو وەرزشــوانانەی لــە 
وێســتگەیەك لە وێســتگەكانی ژیانیاندا 
پەنایــان بۆ مادەی هۆشــبەر بــردووە و 
دەســتكەوتیان هەبــووە، دواتــر وێڕای 
دەبنــە  لــەوەی  دڵنیابــوون  ئــەوەی 
بنێشــتە خۆشەی ســەر زاری میدیاكان 
و دەســتكەوتەكانیان لێدەســەنرێتەوە، 
هاتــوون دانیان بــە راســتییەكاندا ناوە 

)ئەوە ئەخلاقە وا دەكات(.
پــارە،  زۆرتریــن  وەرزشــوانەكان، 
ناوبانــگ، رەفاهیەت و هەموو شــتێكی 
دونیایان لەبەردەستدایە، بەڵام خۆیان لە 
هەزاران شت دەپارێزن و نایانەوێ شتێك 
پێشان بدەن لەسەریان بكەوێت، ئەوەی 

وا دەكات تەنیا ئەخلاقە.

ئەخلاق لە وەرزشدا 
جێگەی دەبێتەوە؟

  هەموو دووشەممەیەك بخوێنەوە

www.rudaw.netرووداو هەموومان گەنجتر دەكاتەوە لە سەندیكای رۆژنامەنووسانی كوردستان بە ژمارەی متمانەی )160( تۆماركراوە

)رووداوی وەرزشی( رۆژنامەیەكی هەفتانەیە كۆمپانیای رووداو بە سپۆنسەری 
كۆمپانیای كورەك تیلیكۆم، هەموو رۆژانی سێشەمە دەریدەكات

سەرنووسەر: ئیحسان تاهیر محەممەد  

-     0750 454 71 68

ئەندامی شانازی ستاف: عەبدوڵڵا قڕگەیی 

بەرێوەبەری هونەری: حوسێن هیممه‌تی 

دیزاینەران :  هونەر مەرجان ـ شاهۆ محەممەد

e- mail:ihsan@rudaw.net

رێبوار محەممەد

 بە كورتترین و جوانترین لێدوانت لەسەر ئەم وێنەیە 
خەڵات وەربگرە

كورتە نامەیەك له‌گه‌ڵ ناوی خۆت بنێره‌ بۆ ژمارە تەلەفۆنی:  

0750 833 3555

مام ساڵحیش 
بەرەكەتی لیستەری بەركەوت

"بە هەڵەیەك 4 ملیۆن دیناری بردەوە"

رووداوی وەرزشی ـ ئەلجەریدە

پیاوێكی تونســی بە ســوود وەرگرتن لە چاوكزی خۆی، كە بەهۆی باش نەبینینەوە ناوی مانچستەر 
سیتی لێ دەبێتە لیستەر سیتی، 4 ملیۆن دیناری تونسی دەباتەوە.

ئەگەر لە كاتی كردنەوەی دەرگای گرەوكردن، كەســێك لە ســەرەتای وەرز گرەوی لەســەر ئەوە 
كردبا، لیستەر سیتی نازناوی خولی نایابی ئینگلیزی بەدەستدێنێت، هەموومان دەمانگووت »ئەو 

كەسێكی شێتە«،. هەرچی مام ساڵحە بێئەوەی كەس پێیبڵێت »شێت بووە«، ئەو گرەوەی 
كرد و 4 ملیۆن دیناری تونسی بردەوە، بەڵام بێگومان ئەو دەستكەوتەی بەهۆی ژیری و 

ئازایەتی خۆی نەبوو، بەڵكو چاوكزبوونی وایكرد ئەو پارە زۆرە بباتەوە. 
مام ساڵح، پیاوێكی هەژاری تونسییە، كە كابینەیەكی فرۆشتنی جگەرەی 

هەیــە لە كەرتی باشــووری تونســی پایتەخــت، ئەو چــووە نێو یاری 
گرەوگردنی بەناوبانگ »پلانات وین« و دەیوست مانچستەر سیتی 

هەڵبژێرێــت. بــەڵام لەبەرئەوەی چاوەكانی كزبــووە، بەهەڵە 
لیســتەر ســیتی هەڵبژارد، بەمەش خەڵاتێكی گەورەی 

بردەوە، دوای ئەو پەرجووەی لیســتەر ســیتی لە 
خولی نایابی ئینگلیزی ئەم وەرزە بەدەستیهێنا. 
رۆژنامەی ئەلجەریدەی تونســی ئەو هەواڵەی 
بڵاوكردەوە، كە زۆر لە چیرۆكی نێو فیلمەكان 
دەچێــت، كاتێــك پاڵەوانەكە بــە رێككەوت 

بەریكانێ دەباتەوە.


